
	 ᨊ གོང་ས་ᨊ ᨪ᪠᫥་᪱ᨵᨕ᪄་ᩂ᫞་᪠᫕ᨑ་᩶᪠ᩏ་པོ་᪱ᩚᨕᨵ་ᨵᨑ་ᩴᨵ᫥་ᩞᨓ་

᪠᨞ᨑ᪄་᫕ᨕᨵ ཕྲན་གྱི᫥་ᨵᫍᨕ᪄་ᨪᨓས་བློ་གསར་དོན་གཉེར་ཅན་᪇᪱᫥་᫞ᨎ     ཀུ་

ཤུ་རྟགས་ཅན་གྱི་ལག་ཐོག་ཁ་པར་དང་ iPad ᨾᨕᨵ་ᨠ᩶་᫥ᨕᨵ᫥་᪠ᩃ᩶་
᪄᫥་᩶᪍ᨓ་᩶ᨓ᪠་᫕᩶ᨑ་᪠ᫍᨑ᪄་᪠ᨕ᩶་᫗ᨑᨵ་᫞᪱་᪄᫥་གཟིགས་བདེ་ᨮᨕ་᪄᫕ᨑ་ཆེད་དུ་

᪠᫐ᨕ᫥་᪍་ཡིན།   སླད་ནས་ཀྱང་རིམ་པས་དཔེ་དེབ་ᩏᨕ་བཤུས་ལག་ཏུ་འབྱོར་

ཚེ་དེབ་གྲངས་མང་དུ་གཏོང་རྒྱུའི་གོ་སྐབས་འོང་སྲིད་ན་དེར་སྨན་པའི་ལམ་

སྟོན་བཀའ་སློབ་དགོངས་འཆར་ལྷུག་སྩོལ་ཡོང་བ᫙་རེ་བསྐུལ་ཞུ་རྒྱུ་᩶ᩏ། 

ཞུ་དག་བསྐྱར་མ་སོགས་ལ་རང་ནུས་གང་ཡོད་ཀྱིས་འབད་རྩོལ་གྱིས་ཁུལ་

བྱས་ཀྱང་ཆུད་ཚད་ཞན་སྟབས་ནོར་འཁྲུལ་གང་ཤོར་རྣམས་བཟོད་གསོལ་

ཞུ་རྒྱུ་᪠ᩖ᫥།                                 

                                

                       སེར་སྨད་དམར་᫕ᩜ᪱་᩶᪣ᩏ᫥་᪠᫥ᨕ᩶་᪄᪱᫥་ཀྱིས།

དེབ་བཟོས་ཟིན་པ་རྣམས་སུ་ལ་དགོས་ན་དྲ་རྒྱ་རྒྱུད་ནས་རིན་མེད་དུ་ཕུལ་ཆོག

༄༅། །ཟབ་ལམ་བླ་མ་མཆོད་པ་བདེ་སྟོང་དབྱེར་མེད་མ་

དཔལ་འཁོར་ལོ་སྡོམ་པ་དང་འབྲེལ་བའི་རྣལ་འབྱོར་

ཉམས་སུ་ལན་ཚུལ་གྱི་ཆོ་ག་ནག་འགྲོས་སུ་

བཀོད་པ་ཞར་བྱུང་དང་བཅས་པ་སྙན་

བརྒྱུད་བདུད་རྩིའི་ཟིལ་ཐིགས་

ཞེས་བྱ་བ་བཞུགས་སོ། །

༄༅། །ན་མོ་གུ་རུ་ཤྲཱི་ཙཀྲ་སཾ་བྷ་རཱ་ཡ། བླ ་མ་བློ་བཟང་ཐུབ་དབང་

རྡོ་རྗེ་འཆང་དམིགས་པ་མེད་པའི་ཐུགས་རྗེ་ཆེན་པོ་དང་ལྡན་པའི་ཞབས་ལ་

གུས་པ་ཆེན་པོས་ཕྱག་འཚལ་ཞིང་སྐྱབས་སུ་མཆིའོ། །བརྩེ་བ་ཆེན་པོས་

དུས་དང་གནས་སྐབས་ཐམས་ཅད་དུ་རྗེས་སུ་གཟུང་དུ་གསོལ། །

རྒྱལ་ཀུན་མཁྱེན་བརྩེ་ནུས་པའི་སྒྱུ་འཕྲུལ་ཉིད། །རིགས་གསུམ་ཞི་

དང་ཁྲོ་བོ་གཅིག་བསྡུས་གར། །དཀྱིལ་འཁོར་བདག་པོ་ཉིད་གང་ཐ་མལ་

ཚུལ། །བློ་བཟང་རྒྱལ་ཁྱོད་མི་ཤིགས་དཔྱིད་དུ་རོལ། །འཇམ་དབྱངས་ཞལ་

ལུང་མངར་པོའི་སྲུབས་ཤིང་ལ། །བརྟེན་ནས་བློ་བཟང་རྒྱལ་བ་གཉིས་པ་

ཡི། །མདོ་རྒྱུད་དགོངས་འགྲེལ་ཆུ་གཏེར་བསྲུབ་པའི་བཅུད། །དགའ་ལྡན་

སྙན་བརྒྱུད་བདུད་རྩིའི་སྙིང་པོར་བྱོན། །གང་དེར་འཇམ་དབྱངས་མཁྱེན་རབ་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

ཡི་གེའི་ཟོལ། །སྤྲུལ་པའི་གླེགས་བམ་དང་བཅས་རྒྱས་བཏབ་པའི། །བརྒྱུད་

པ་ཟུང་འཇུག་ནོར་བུའི་ཕྲེང་བ་ཞེས། །དཔལ་ལྡན་རྡོ་རྗེ་འཆང་གི་གྲལ་རིང་

སྟར། །དེ་ལྟའི་སྙན་བརྒྱུད་རིན་ཆེན་འབྱུང་གནས་ལས། །བསོད་ནམས་ཀུ་

ཤའི་རྩེ་མོར་ཟིལ་ཐིགས་ཙམ། །ཐོབ་པ་འདིས་ཀྱང་བདག་གཞན་ལས་ཉོན་

གྱི། །གདུང་འཕྲོག་བདུད་རྩིའི་གོ་འཕང་མྱུར་སྟེར་འགྱུར། །དེ་སླད་ཕྱོགས་

གཅིག་ཙམ་གྱི་ཆོ ་གའི ་ཁྲིགས། །ནག་འགྲོས་འགོད་ལ་བླ་མ་ལྷ་སྲུང་

དང༌། །མཁའ་འགྲོའི་ཚོགས་ཀྱིས་གནང་བ་སྩལ་ནས་ཀྱང༌། །དམ་ལྡན་སློབ་

བརྒྱུད་རྗེས་གཟུང་བརྩེ་བས་སྐྱོངས། ། 

དེ་ལ་འདིར་དཔལ་དཔེ་ནས་སྙན་བརྒྱུད་ཅེས་ཆོ་གཅིག་ལ་མི་སློབ་པའི་ཟུང་འཇུག་རྡོ་རྗེ་

འཆང་གི་གོ་འཕང་བརྙེས་བ་ནོར་བུའི་ཕྲེང་བ་བསྒྲིགས་པ་བཞིན་དུ་བྱོན་པ་རྣམས་ཀྱི་ཐུགས་དམ་ཀྱི་

མཐིལ། །རྩ་བཤད་སྦྱར་བའི་རྒྱུད་དོན་མགོན་པོ་འཇམ་དཔལ་དབྱངས་ཀྱི་ཞལ་ཆབ་དྲོན་མོ་ལྟ་བུའི་

མན་ངག་གིས་ལེགས་པར་ཕྱེ་བའི་གདམས་ཟབ། སྙན་བརྒྱུད་སྤྲུལ་པའི་གླེགས་བམ་ལས་གསུངས་

པའི་བླ་མའི་རྣལ་འབྱོར་ཟབ་མོ་བླ་མཆོད་བདེ་སྟོང་དབྱེར་མེད་མ་ཞེས་ཡོངས་སུ་གྲགས་པ་འདི་ཉིད། 

གསང་བ་དེ་འཇིགས་གསུམ་སོ་སོར་སྦྱར་ཏེ་ཉམས་སུ་ལེན་ཚུལ་དང༌། ཐུན་མོང་དུ་སྦྱར་ཏེ་ཡ་མ་བྲལ་

བར་ཉམས་སུ་ལེན་ཚུལ་དང༌། ལམ་རིམ་ཕྱག་ཆེན་སོགས་དང་སྦྱར་ཏེ་ཉམས་སུ་ལེན་ཚུལ་སོགས་

མཐའ་ཡས་བར་བཞུགས་ཤིང༌། འདི་ལ་བརྟེན་ནས་མྱུར་བ་ལས་ཀྱང་ཆེས་ཆེར་མྱུར་བ་མི་ལོ་བཅུ་

གཉིས་ཙམ་མམ། ཆེས་མྱུར་བ་ལོ་གསུམ་ཕྱོགས་གསུམ་ཙམ་ལ་ཟུང་འཇུག་རྡོ་རྗེ་འཆང་གི་གོ་འཕང་

བདེ་བླག་ཏུ་བསྒྲུབ་པར་ནུས་པའི་མན་ངག་གི་གཉིད་ཟབ་ཅིང་གསང་པ་མཐའ་ཡས་འབྱམས་ཀླས་པ་

རྒྱ་མཚོ་ལྟ་བུ་ཇི་སྙེད་ཅིག་བཞུགས་པ་ནི། རྒྱུད་དོན་མན་ངག་ཏུ་ཤར་ཞིང་མགོན་པོ་འཇམ་དཔལ་

དབྱངས་ནས་བར་མ་ཆད་པར་བྱོན་པའི་སྙན་བརྒྱུད་ཀྱི་བདུད་རྩིས་ཐུགས་རྒྱུད་ཕྱུག་ཅིང་གྲུབ་པའི་གོ་

འཕང་མཐོན་པོར་གཤེགས་པའི་དགེ་བའི་བཤེས་གཉེན་ཡོངས་སུ་མཉེས་པར་བྱས་པའི་ཞལ་ལས་

ཤེས་པར་བྱ་བ་ཁོ་ན་ཡིན་ཆིང༌། འདིར་ནི་ཡར་མར་གྱི་ཚེས་བཅུའི་ཚོགས་སྟོན་སོགས་ལ་ཉེ་བར་

མཁོ་ཕྱིར་བདེ་མཆོག་རྐྱང་པ་དང་སྦྱར་བའི་ཆོག་རྒྱས་བསྡུས་འབྲིང་པོ་ཙམ་ཞིག་གི་འདོན་ཆོག་ཁོན་

ནག་འགྲོས་སུ་འགོད་ཅིང༌། ཞར་དུ་འཇིགས་གསང་སོགས་དང་འབྲེལ་ཚུལ་གྱི་ཁ་བྱང་ཙམ་ཞིག་

བཅས་བགོད་པར་བྱ་བ་ལ་ཞུགས་སོ། །དེ་ཡང་ལ་མཐུན་མོང་བས་རྒྱུད་སྦྱངས་ཏེ་དཔལ་འཁོར་ལོ་

སྡོམ་པའི་དབང་བཞི་རྣམ་པར་དག་པ་ཐོབ་ཅིང༌། དམ་ཚིག་ལ་གནས་པའི་སྒྲུབ་པ་པོ་དད་པ་དང་ལྡན་པ་

དག་གིས་མཆོད་གཏོར་ཚོགས་ཀྱི་ཡོ་བྱད་སོགས་མཐོང་བརྒྱུད་ཕྱག་ལེན་མན་ངག་ལྟར་བཤམ༌།ངེས་

འབྱུང་གིས་བསམ་པ་ཤུགས་དྲག་གིས་བསྐུལ་ཞིང་འདུན་པ་གཉིས་ལྡན་གྱི་སེམས་བསྐྱེད་དང༌། སྟོང་

དང་རྟེན་འབྱུང་གཅིག་ལས་གཅིག་འཆར་བའི་ལྷ་སྒོམ་གྱི་ངེས་ཤེས་དྲག་པོ་དང་བཅས་ཏེ་ཟབ་ཅིང་རྒྱ་

ཆེ་ཐབས་ཤེས་ཟུང་དུ་འཇུག་པའི་རྣལ་འབྱོར་བརྟན་པོ་དང་ལྡན་པའི་ངང་ནས་འདི་ལྟར་ཉམས་སུ་བླང་

བར་བྱའོ།།

དེ་ལ་བདེ་མཆོག་རྐྱང་པ་དང་འབྲེལ་བའི་ཆོག་སྒྲིགས་ནག་འགྲོས་སུ་འགོད་པ་དང༌། གསང་

འཇིགས་སོགས་དང་འབྲེལ་ཚུལ་གྱི་ཁ་རྒྱང་ཙམ་ཞིག་འགོད་པ་དང་གཉིས་ལས། །དང་པོ་ལ་སྔོན་འགྲོ་

དང༌། དངོས་གཞི། མཇུག་ཏུ་ཇི་ལྟར་བྱ་བའི་ཚལ་ལོ། །

དང་པོ་སྔོན་འགྲོ་ལ་གཉིས། ཐུན་མོང་བ་དང༌། ཐུན་མོང་མིན་པའོ། །དང་པོ་ཐུན་མོང་བ་

སྐྱབས་སེམས་བྱ་བ་ནི། རབ་དཀར་དགེ་སེམས་ཆེན་པོའི་ངང་ཉིད་ནས། །བདག་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

དང་མཁའ་མཉམ་མ་རྒན་སེམས་ཅན་རྣམས། །དེང་ནས་ཇི་སྲིད་བྱང་ཆུབ་

སྙིང་པོའི་བར། །བླ་མ་དཀོན་མཆོག་གསུམ་ལ་སྐྱབས་སུ་འགྲོ། །ན་མོ་གུ་རུ་

བྷྱ། ན་མོ་བུདྡྷ་ཡ། ན་མོ་སངྒཱ་ཡ། ལན་གསུམ། མ་སེམས་ཅན་ཀུན་གྱི་དོན་གྱི་

ཕྱིར། །བདག་ཉིད་བླ་མ་ལྷར་གྱུར་ནས། །སེམས་ཅན་ཐམས་ཅད་བླ་མ་ལྷའི་

གོ་འཕང་མཆོག་ལ་འགོད་པར་བྱ། ལན་གསུམ། མ་སེམས་ཅན་ཐམས་ཅད་ཀྱི་

དོན་དུ་བདག་གིས་ཚེ་འདི་ཉིད་ལ་མྱུར་བ་མྱུར་བར་གདོད་མའི་སངས་རྒྱས་

བླ་མ་ལྷའི་གོ་འཕང་མངོན་དུ་བྱས། མ་སེམས་ཅན་ཐམས་ཅད་སྡུག་བསྔལ་

ལས་བསྒྲལ། བདེ་ཆེན་སངས་རྒྱས་ཀྱིས་ལ་འགོད་པར་བྱ། དེའི་ཕྱིར་དུ་

ལམ་ཟབ་མོ་བླ་མ་ལྷའི་རྣལ་འབྱོར་ཉམས་སུ་བླང་བར་བགྱིའོ། །ལན་གསུམ། 

གཉིས་པ་སྔོན་འགྲོ་ཐུན་མོང་མ་ཡིན་པ་རང་ལྷར་བསྐྱེད་ཅིང་སྣོད་བཅུད་སྦྱང་བ་དང༌། མཆོད་རྫས་

བྱིན་གྱིས་བརླབ་པ་ནི། ཨོཾ་སྭ་བྷཱ་ཝ་ཤུདྡྷཿསརྦ་དྷརྨཱཿསྭ་བྷཱ་ཝ་ཤུདྡྷོཉཧཾ། ཨོཾ་ཤཱུ་ནྱཏཱ་

ཛྙཱ་ན་བཛྲ་སྭ་བྷཱ་ཝ་ཨཱཏྨཀོཉ་ཧཾ། རང་དང་སྐྱབས་ཡུལ་གྱི་ལྷ་དང་དེ་དག་ལས་

གཞན་པའི་ཆོས་ཐམས་ཅད་བརྟེན་ནས་བཏགས་པ་ཡིན་པའི་ཕྱིར། རྟག་ཆད་

ལ་སོགས་པའི་མཐའ་བཞི་དང་བྲལ་བ། བདག་མེད་པའི་རང་བཞིན་སྟོང་པ་

ཉིད་དུ་གྱུར། སྟོང་བའི་ངང་ལས་སྐད་ཅིག་གིས་རང་ཉིད་ཧེ་རུ་ཀ་སྔོན་པོ་

ཞལ་གཅིག་ཕྱག་གཉིས་རྡོ་རྗེ་དང་དྲིལ་བུ་འཛིན་པ་གཡས་བརྐྱང་གིས་

བཞུགས་པ་ལ། ཡུམ་རྡོ་རྗེ་ཕག་མོ་དམར་མོ་ཞལ་གཅིག་ཕྱག་གཉིས་གྲི་

གུག་དང་ཐོད་པ་འཛིན་པས་འཁྱུད་པར་གྱུར། 



བླ་མ་མཆོད་པ་རྒྱས་པ་བདེ་སྟོང་དབྱེར་མེད་མ།

བདེ་ཆེན་ངང་ལས་རང་ཉིད་ཧེ་རུ་ཀ །གང་དེར་གསལ་བའི་སྐུ་ལས་

འོད་ཟེར་ཚོགས། །ཕྱོགས་བཅུར་འཕྲོས་བས་སྣོད་བཅུད་བྱིན་རླབས་

པས། །དག་པར་འབྱམས་འབའ་ཞིག་ཡོན་ཏན་གྱི། །བཀོད་པའི་ཁྱད་པར་

ཕུན་སུམ་ཚོགས་པར་གྱུར། །ནང་མཆོད་བྱིན་གྱིས་བརླབ་པ་ནི། ཨོཾ་ཁཎྜ་རོ་ཧི་ཧུཾ་ཧཱུཾ་

ཕཊ། ཨོཾ་སྭ་བྷཱ་ཝ་ཤུདྡྷཿསརྦ་དྷརྨཱཿསྭ་བྷཱ་ཝ་ཤུདྡྷོཉཧཾ། སྟོང་པ་ཉིད་དུ་གྱུར། སྟོང་

པའི་ངང་ལས་ཡཾ་བྱུང་བའི་རླུང་གི་དཀྱིལ་འཁོར་སྔོན་པོ་གཞུའི་དབྱིབས་

ཅན་རྒྱལ་མཚན་གྱིས་མཚན་པ། དེའི་སྟེང་དུ་རཾ་ལས་བྱུང་བའི་མེའི་དཀྱིལ་

འཁོར་དམར་པོ་གྲུ་གསུམ་མ་མེ་འབར་བས་མཚན་པ། དེའི་སྟེང་དུ་ཨོཾ་ཨཱཿ 

ཧཱུཾ་ལས་བྱུང་བའི་མི་མགོ་རློན་པའི་སྒྱེད་བུ་གསུམ་ལ་གནས་པའི་ཨཱ་དཀར་

པོ་ལས་བྱུང་བའི་ཐོད་པ་དུམ་བུ་གཅིག་པ་ཕྱི་དཀར་ལ་ནང་དམར་བའི་ནང་

གི་ཤར་དུ་ཨོཾ་དཀར་པོ་ལས་བྱུང་བའི་དྲི་ཆེན་ཨོཾ་གྱིས་མཚན་པ། བྱ ང་དུ་ཁཾ་

ལྗང་གུ་ལས་བྱུང་བའི་ཤ་ཆེན་ཁཾ་གིས་མཚན་པ། ནུབ་ཏུ་ཨཾ་དམར་པོ་ལས་

བྱུང་བའི་བྱང་སེམས་དཀར་པོ་ཨཾ་གིས་མཚན་པ། ལྷོར་ཏྲཾ་སེར་པོ་ལས་བྱུང་

བའི་རཀྟ་ཏྲཾ་གྱིས་མཚན་པ། དབུས་སུ་ཧཱུཾ་སྔོན་པོ་ལས་བྱུང་བའི་དྲི་ཆུ་ཧཱུཾ་

གིས་མཚན་པ། མེར་ལཾ་དཀར་པོ་ལས་བྱུང་བའི་བ་ལང་གི་ཤ་ལཾ་གྱིས་

མཚན་པ། བདེན་བྲལ་དུ་མཱཾ་སྔོན་པོ་ལས་བྱུང་བའི་ཁྱིའི་ཤ་མཱཾ་གྱིས་མཚན་

པ། རླུང་དུ་པཾ་དམར་པོ་ལས་བྱུང་བའི་གླང་པོ་ཆེའི་ཤ་པཾ་གྱིས་མཚན་པ། 

དབང་ལྡན་དུ་ཏཱཾ་ལྗང་གུ་ལས་བྱུང་བའི་རྟའི་ཤ་ཏཱཾ་གྱིས་མཚན་པ། དབུས་སུ་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

བཾ་དམར་པོ་ལས་བྱུང་བའི་མིའི་ཤ་བཾ་གྱིས་མཚན་པ། རླུང་གཡོས་པ་ལས་

མེ་འབར་བའི་དྲོད་ཀྱིས་རྫས་རྣམས་ཡི་གེ་དང་བཅས་པ་ཞུ་ནས་ཉི་མ་འཆར་

ཀའི་མདོག་ལྟར་དམར་སེར་དུ་གྱུར། དེའི་སྟེང་དུ་ཧཱུཾ་དཀར་པོ་ལས་བྱུང་བའི་

ཁ་ཊཱཾ་ག་དཀར་པོ་བྱང་ཆུབ་ཀྱི་སེམས་ཀྱི་བདུད་རྩིའི་རང་བཞིན་ཅན་མགོ་

ཐུར་དུ་བལྟས་པ་ཐོད་པར་ལྷུང་སྟེ་ཞུ་བས་བཅུད་དེ་དག་དངུལ་ཆུའི་མདོག་

ཅན་བསིལ་བར་གྱུར། ཨོཾ་ཨ་ཨཱ། ཨི་ཨཱི། ཨུ་ཨཱུ། རི་རཱི། ལི་ལཱི། ཨེ་ཨཻ། ཨོ་

ཨཽ། ཨཾ་ཨཿ ཀ་ཁ་ག་གྷ་ང། ཙ་ཚ་ཛ་ཛྷ་ཉ། ཊ་ཋ་ཌ་ཌྷ་ཎ། ཏ་ཐ་ད་དྷ་ན། པ་ཕ་བ་

བྷ་མ། ཡ་ར་ལ་ཝ། ཤ་ཥ་ས་ཧ། ཀྵ་ཧཱུཾ་ཧཱུཾ་ཕཊ། ཡི་གེ་དེ་ཉིད་ཁ་དོག་སྣ་ཚོགས་

པ་བདུད་རྩིའི་སྟེང་དུ་གནས་པ་རྣམས་ཡོངས་སུ་གྱུར་པ་ལས་ཨོཾ་དཀར་པོ། 

ཨཱཿདམར་པོ། ཧཱུཾ་སྔོན་པོ་གསུམ་སྟེང་ནས་སྟེང་དུ་གནས་པ་ལས་འོད་ཟེར་

འཕྲོས་པས། ཕྱོ གས་བཅུ་ན་བཞུགས་པའི་དཔའ་བོ་དང་དཔའ་མོའི་དབང་

ཕྱུག་མ་རྣམས་ཀྱི་ཐུགས་ཀའི་ས་བོན་ལས་ཡེ་ཤེས་ཀྱི་བདུད་རྩི་བཀུག་པ་

ཨོཾ་ཨཱཿཧཱུཾ གསུམ་ལ་ཐིམ་ཞིང༌། དེ་གསུམ་ཡང་རིམ་གྱིས་ཞུ་བ་ཐོད་པར་ཐིམ་

པར་གྱུར། ཨོཾ་ཨཱཿཧཱུཾ་ལན་གསུམ། མཆོད་པ་བྱིན་ཡིས་བརླབ་པ་ནི། ཨོཾ་ཁཎྡ་རོ་ཧི་ཧུཾ་ཧཱུཾ་

ཕཊ། ཨོཾ་སཱ་བྷཱ་ཝ་ཤུདྡྷཱཿསརྦ་དྷརྨཱཿསྭ་བྷཱཝ་ཤུདྡྷོཉ་ཧཾ། སྟོང་པ་ཉིད་དུ་གྱུར། སྟོང་

བའི་ངང་ལས་ཀཾ་ལས་བྱུང་བའི་ཐོད་པ་ཡངས་ཤིང་རྒྱ་ཆེ་བ་རྣམས་ཀྱི་ནང་

དུ་ཧཱུཾ་ལས་བྱུང་བའི་མཆོད་ཡོན། ཞབས་བསིལ། ཞལ་བསིལ། བསང་གཏོར། 

མེ་ཏོག། བདུག་སྤོས། མར་མེ། དྲི། ཞལ་ཟས། རོལ་མོ་ལ་སོགས་བ་རྣམས་

རང་བཞིན་སྟོང་ཉིད། རྣམ་པ་མཆོད་རྫས་སོ་སོའི་རྣམ་པ་ཅན། བྱེད་ལས་

དབང་པོ་དྲུག་གི་སྤྱོད་ཡུལ་དུ་ཟག་པ་མེད་པའི་བདེ་བ་ཁྱད་པར་ཅན་སྟེར་

བར་གྱུར། ཨོཾ་ཨརྒྷཾ་ཨཱཿ ཧཱུཾ། ཨོཾ་པཱདྱཾ་ཨཱཿཧཱུཾ། ཨོཾ་ཨཱཉྩ་མཱ་ཎཾ་ཨཱཿཧཱུཾ། ཨོཾ་པྲོཀྵ་ཎཱཾ་

ཨཱཿ ཧཱུཾ། ཨོཾ་བཛྲ་བུཥྤེ་ཨཱཿཧཱུཾ། ཨོཾ་བཛྲ་དྷཱུ་པེ་ཨཱཿཧཱུཾ། ཨོཾ་བཛྲ་དཱི་པེ་ཨཱཿཧཱུཾ། ཨོཾ་

བཛྲ་གནྡྷེ་ཨཱཿཧཱུཾ། ཨོཾ་བཛྲ་ནཻ་ཝི་དྱཱ་ཨཱཿ ཧཱུཾ། ཨོཾ་བཛྲ་ཤཔྟ་ཨཱཿ ཧཱུཾ། ཨོཾ་རཱུ་པ་ཨཱཿ 

ཧཱུཾ། ཨོཾ་ཤཔྟ་ཨཱཿ ཧཱུཾ། ཨོཾ་གནྡྷེ་ཨཱཿ ཧཱུཾ། ཨོཾ་ར་ས་ཨཱཿ ཧཱུཾ། ཨོཾ་སྤརྴ་ཨཱཿ ཧཱུཾ། བསྡུ་

ན། ཨོཾ་ཨཱཿཧཱུཾ། ལན་གསུམ། ངོ་བོ་ཡེ་ཤེས་ལ་རྣམ་པ་ནང་མཆོད་དང༌། མཆོད་

རྫས་སོ་སོའི་རྣམ་པ། བྱེད་ལས་དབང་བོ་དྲུག་གི་སྤྱོད་ཡུལ་དུ་བདེ་སྟོང་གི་

ཡེ་ཤེས་ཁྱད་བར་ཅན་བསྐྱེད་པས་ས་དང་བར་སྣང་ནམ་མཁའི་ཁྱོན་ཐམས་

ཅད་ཡོངས་སུ་ཁྱབ་པའི་ཕྱི་ནང་གསང་བའི་མཆོད་སྤྲིན་དམ་རྫས་སྤྱན་

གཟིགས་བསམ་གྱིས་མི་ཁྱབ་པས་གང་བར་གྱུར། 

གཉིས་བ་དངོས་གཞི་ལ་བཞི། ཚོགས་ཞིང་གསལ་གདབ་བ། དེ་ལ་མཆོད་པ་འབུལ་བ། 

གསོལ་བ་གདབ་བ། འདོད་བྱའི་དོན་ལ་སྨོན་ཅིང་བྱིན་རླབས་ཞུ་བའོ། །དང་པོ་ཚོགས་ཞིང་གསལ་

གདབ་བ་ནི། བདེ་སྟོང་དབྱེར་མེད་ལྷ་ལམ་ཡངས་བར་ཀུན་བཟང་མཆོད་སྤྲིན་

འཁྲིགས་བའི་དབུས། །ལོ་མ་མེ་ཏོག་འབྲས་བུས་ཡོངས་མཛེས་འདོད་དགུའི་

དཔག་བསམ་ལྗོན་པའི་རྩེར། །གདོང་ལྔ་འབར་བའི་རིན་ཆེན་ཁྲི་སྟེང་ཆུ་སྐྱེས་

ཉི་ཟླ་རྒྱས་བའི་སྟེང༌། །བཀའ་དྲིན་གསུམ་ལྡན་རྩ་བའི་བླ་མ་སངས་རྒྱས་ཀུན་

གྱི་ངོ་བོ་ཉིད། །རྣམ་པ་ངུར་སྨྲིག་འཛིན་བའི་དགེ་སློང་ཞལ་གཅིག་ཕྱག་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

གཉིས་འཛུམ་དཀར་འཕྲོ། །ཕྱག་གཡས་ཆོས་འཆད་གཡོན་པ་མཉམ་གཞག་

བདུད་རྩིས་གང་བའི་ལྷུང་བཟེད་བསྣམས། །གུར་ཀུམ་མདངས་ལྡན་ཆོས་

གོས་གསུམ་གསོལ་གསེར་མདོག་པཎ་ཞྭས་དབུ་ལ་མཛེས། །ཐུགས་ཀར་

ཁྱབ་བདག་ཧེ་རུ་ཀ་དཔལ་ཞལ་བཞི་ཕྱག་ནི་བཅུ་གཉིས་པ། །རྡོར་དྲིལ་

བཟུང་ནས་ཕག་མོར་ལེགས་འཁྱུད་ལྷན་སྐྱེས་བདེ་སྟོང་རོལ་བས་དགྱེས། ། 

རྣམ་མང་རུས་པའི་རྒྱན་གྱིས་སྤྲས་ཤིང་ཕྱག་རྒྱ་དྲུག་དང་ཡང་དག་ལྡན། ། 

པད་ཉི་འཇིགས་བྱེད་དུས་མཚན་གདན་ལ་གཡས་བརྐྱངས་གར་དགུའི་

ཉམས་གྱིས་བཞུགས། །གང་སྐུའི་ཐུགས་ཀའི་དཔྱིད་ཐིག་ལ་སོགས་རྩ་དང་

ཁམས་རྣམས་ཡོངས་གྱུར་ལས། །བྱིན་རླབས་ཆེ་མྱུར་འཁོར་ལོ་སྔོམ་པ་

ཡབ་ཡུམ་མཁའ་འགྲོ་མ་སོགས་བཞི། །དཔའ་བོ་ཉེར་བཞི་དཔའ་མོ་ཉེར་བཞི་

དང་ནི་སྒོ་མཚམས་མ་བརྒྱད་དངོས། །དྲུག་ཅུ་རྩ་གཉིས་དཀྱིལ་འཁོར་

ཡོངས་རྫོགས་ཤར་བའི་སྐུ་ལས་འོད་ཕུང་འབར། །མཐའ་སྐོར་རིམ་བཞིན་

དངོས་བརྒྱུད་བླ་མ་ཡིད་དམ་དཀྱིལ་འཁོར་ལྷ་ཚོགས་དང༌། །སངས་རྒྱས་

བྱང་སེམས་དཔའ་བོ ་མཁའ་འགྲོ ་བསྟན་སྲུང་རྒྱ་མཚོས་བསྐོར་ནས་

བཞུགས། །དེ་དག་སྒོ་གསུམ་རྡོ་རྗེ་གསུམ་མཚན་ཧཱུཾ་ཡིག་འོད་ཟེར་ལྕགས་

ཀྱུ་ཡིས། །རང་བཞིན་གནས་ནས་བསྒོམས་པ་དང་འདྲའི་ཡེ་ཤེས་པ་རྣམས་

སྤྱན་དྲངས་གྱུར། །

ཕཻ། ཆོས་རྣམས་རང་བཞིན་འགྲོ་འོང་དང་བྲལ་ཡང༌། །སྣ་ཚོགས་

གདུལ་བྱའི་བསམ་པ་ཇི་བཞིན་དུ། །ཅིར་ཡང་འཆར་བའི་མཁྱེན་བརྩེའི་

འཕྲིན་ལས་ཀྱིས། །སྐྱབས་མགོན་དམ་བ་འཁོར་བཅས་གཤེགས་སུ་

གསོལ། །ཕུན་ཚོགས་བདེ་ལེགས་འབྱུང་གནས་དུས་གསུམ་གྱི། །རྩ་བརྒྱུད་

བླ་མ་ཡི་དམ་དཀོན་མཆོག་གསུམ། །དཔའ་བོ་མཁའ་འགྲོ་ཆོས་སྐྱོང་སྲུང་

ཚོགས་བཅས། །ཐུགས་རྗེའི ་དབང་གིས་འདིར་གཤེགས་བརྟན་པར་

བཞུགས། །ཨོཾ་གུ་རུ་བུདྡྷ་བོ་དྷི་སཏྭ་དྷརྨཱ་པཱ་ལ་ས་པ་རི་ཝཱ་ར་ཨེ་ཧྱ་ཧི། ཛཿ ཧཱུཾ་

བཾ་ཧོཿ དམ་ཚིག་པ་དང་དབྱེར་མེད་བརྟན་པར་གྱུར། སྤྲོ་ན་མཚམས་འདིར་ཁྲུས་

གསོལ་བྱ། གཉིས་པ་དེ་ལ་ཡན་ལག་བདུན་པ་མཎྜལ་དང་བཅས་པ་འབུལ་བ་ལ་གསུམ། ཕྱག་འཚལ་

བ། མཆོད་པ་འབུལ་བ། བཤགས་པ་སོགས་ཡན་ལག་ལྷག་མ་རྣམས་བྱ་བའོ། །

དང་བོ་ཕྱག་འཚལ་བ་ནི།   གང་གི་ཐུགས་རྗེས་བདེ་བ་ཆེན་པོའི་དབྱིངས། ། 

སྐུ་གསུམ་གོ་འཕང་མཆོག་ཀྱང་སྐད་ཅིག་ལ། །སྩོལ་མཛད་བླ་མ་རིན་ཆེན་ལྟ་

བུའི་སྐུ། །རྡོ་རྗེ་ཅན་ཞབས་པདྨོར་ཕྱག་འཚལ་ལོ། །རབ་འབྱམས་རྒྱལ་བ་

ཀུན་གྱི་ཡེ་ཤེས་ནི། །གང་འདུལ་ཅིར་ཡང་འཆར་བའི་ཐབས་མཁས་མཆོག ། 

ངུར་སྨྲིག་འཛིན་པའི་གར་གྱི་རྣམ་རོལ་བ། །སྐྱབས་མགོན་དམ་པའི་ཞབས་

ལ་ཕྱག་འཚལ་ལོ། །ཉེས་ཀུན་བག་ཆགས་བཅས་པ་དྲུངས་ཕྱུང་ཞིང༌། ། 

དཔག་མེད་ཡོན་ཏན་རིན་ཆེན་ཚོགས་ཀྱི་གཏེར། །ཕན་བདེ་མ་ལུས་འབྱུང་

བའི་སྒོ་གཅིག་པུ། །རྗེ་བཙུན་བླ་མའི་ཞབས་ལ་ཕྱག་འཚལ་ལོ། །ལྷར་བཅས་

སྟོན་པ་སངས་རྒྱས་ཀུན་གྱི་དངོས། །བརྒྱད་ཁྲི་བཞི་སྟོང་དམ་ཆོས་འབྱུང་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

བའི་གནས། །འཕགས་ཚོགས་ཀུན་གྱི་དབུས་ན་ལྷང་ངེ་བ། །དྲིན་ཅན་བླ་མ་

རྣམས་ལ་ཕྱག་འཚལ་ལོ། །

ཕྱག་འཚལ་ཁ་སྐོང་འདོན་པར་སྤྲོ་ན། ཚོགས་མྱུར་སྐྱབས་ཡུལ་འདུས་སྐུ་མི་

བསྐྱོད་པ། །ཁྱད་ཆོས་ལྔ་ལྡན་རྡོ་རྗེ་འཇིགས་བྱེད་དང༌། །དགྱེས་རྡོར་བྱིན་

རླབས་ཆེ་མྱུར་ཧེ་རུ་ཀ །ལུས་དཀྱིལ་ལྷ་ཚོགས་རྣམས་ལ་ཕྱག་འཚལ་

ལོ། །དུས་འཁོར་འཇམ་རྡོར་དགྲ་ནག་གཤེད་དམར་དང༌། །འཁོར་ཆེན་

མཁའ་སྤྱོད་རྟ་མགྲིན་གསང་སྒྲུབ་སོགས། །ཚེ་གཅིག་སངས་རྒྱས་སྟེར་བའི་

ཡི་དམ་ལྷ། །བླ་མེད་རྒྱུད་ཀྱི་ལྷ་ཚོགས་ལ་ཕྱག་འཚལ། །ཀུན་རིག་བདེ་

གཤེགས་བཞི་དང་ཡུམ་ཆེན་བཞི། །སེམས་དཔའ་བཅུ་དྲུག་མཆོད་བའི་ལྷ་

མོ་བརྒྱད། །སྒོ་བ་རྣམ་བཞི་མགྲོན་ཐབས་དྲུག་ཅུ་བཅས། །རྣལ་འབྱོར་རྒྱུད་

ཀྱི་ལྷ་ཚོགས་ལ་ཕྱག་འཚལ། །མངོན་བྱང་དཀྱིལ་འཁོར་ཉིས་བརྩེགས་

གཞལ་ཡས་ཁང༌། །རིམ་པ་ཕྱི་ནང་བར་གསུམ་ལ་བཞུགས་པའི། །རྣམ་སྣང་

གཙོ་འཁོར་བརྒྱ་དང་བཅུ་བདུན་བཅས། །སྤྱོད་རྒྱུད་ལྷ་ཚོགས་རྣམས་ལ་

གུས་ཕྱག་འཚལ། །ཐུབ་པ་མི་འཁྲུགས་འཕགས་མཆོག་ཚེ་ལྷ་གསུམ། ། 

གདུགས་དཀར་རྣམ་འཇོམས་མི་གཡོ་འོད་ཟེར་ཅན། །སྒྲོལ་སྔོན་ལོ་གྱོན་

སྨེང་བརྩེགས་གྲྭ་ལྔ་སོགས། །བྱ་རྒྱུད་རིགས་གསུམ་ལྷ་ཚོགས་ལ་ཕྱག་

འཚལ། །སྙིགས་མའི་མགོན་པོ་བཅོམ་ལྡན་བདེ་གཤེགས་བདུན། །སངས་

རྒྱས་སོ་ལྔ་བསྐལ་བཟང་རྣམ་འདྲེན་སྟོང༌། །ཕྱོགས་བཅུར་བཞུགས་དང་དུས་



བླ་མ་མཆོད་པ་རྒྱས་པ་བདེ་སྟོང་དབྱེར་མེད་མ།

གསུམ་བྱོན་པ་ཡི། །རིགས་ལྔའི་སངས་རྒྱས་རྣམས་ལ་ཕྱག་འཚལ་ལོ། ། 

ཀུན་འབྱུང་མུན་བའི་ས་བོན་མཐར་མཛད་ཅིང༌། །སྡུག་བསྔལ་ཟུག་རྡུའི་རྩ་

བ་དྲུངས་ནས་འབྱིན། །རྒྱལ་ཡུམ་ཤེས་རབ་ཕ་རོལ་ཕྱིན་ལ་སོགས། །ཐེག་

གསུམ་དམ་པའི་ཆོས་ལ་ཕྱག་འཚལ་ལོ། །འཇམ་དབྱངས་ཕྱག་ན་རྡོ་རྗེ་སྤྱན་

རས་གཟིགས། །ས་ཡི་སྙིང་པོ་སྒྲིབ་པ་རྣམ་པར་སེལ། །ནམ་མཁའི་སྙིང་པོ་

བྱམས་པ་ཀུན་ཏུ་བཟང༌། །ཉེ་བའི་སྲས་ཆེན་བརྒྱད་ལ་ཕྱག་འཚལ་ལོ། །སྨོན་

འཇུག་གཉིས་ཀྱི་སེམས་བསྐྱེད་མཐར་ཕྱིན་པས། །རང་དོན་སྤངས་པས་

གཞན་དོན་ལྷུན་གྱིས་གྲུབ། །སྟོང་ཉིད་སྙིང་རྗེས་སྲིད་ཞིའི་མཐའ་ལས་གྲོལ། ། 

བྱང་ཆུབ་སེམས་དཔའི་ཚོགས་ལ་ཕྱག་འཚལ་ལོ། །ཟབ་མོ་རྟེན་འབྲེལ་བཅུ་

གཉིས་ལེགས་བསྒོམས་པས། །རང་བྱུང་རང་སངས་རྒྱས་ཀྱི་ཡེ་ཤེས་ནི། ། 

བརྟེན་པ་མེད་པའི་ཚུལ་གྱིས་ཐུགས་ཆུད་པའི། །འཕགས་པ་རང་རྒྱལ་རྣམས་

ལ་ཕྱག་འཚལ་ལོ། །སྤྲུལ་པའི་གནས་བརྟན་ཆེན་བོ་བཅུ་དྲུག་དང༌། །མཆོག་

ཟུང་རབ་འབྱོར་རབ་བཟང་གཏད་རབས་བདུན། །སྟོན་བའི་འཁོར་གྱུར་

འདུས་པ་རྣམ་གསུམ་གྱི། །ཉན་ཐོས་འཕགས་པའི་ཚོགས་ལ་ཕྱག་འཚལ་

ལོ། །དུར་ཁྲོད་བརྒྱད་དང་ཉི་ཤུ་རྩ་བཞིའི་ཡུལ། །སུམ་ཅུ་རྩ་བདུན་གནས་

དང་མཁའ་སྤྱོད་སོགས། །བགྲང་ཡས་ངོ་མཚར་ཞིང་ན་ལེགས་བཞུགས་

བའི། །དཔའ་བོ་མཁའ་འགྲོའི་ཚོགས་ལ་ཕྱག་འཚལ་ལོ། །ཕྱག་དྲུག་མགོན་

དཀར་ཆོས་རྒྱལ་ཕྱི་ནང་གསང༌། །དམག་ཟོར་གུར་ཞལ་ཕྱག་བཞི་རྣམ་ཐོས་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

སྲས། །ལྕམ་སྲིང་ལ་སོགས་ཡེ་ཤེས་སྤྱན་ལྡན་གྱི། །ཆོས་སྐྱོང་སྲུང་མའི་

ཚོགས་ལ་ཕྱག་འཚལ་ལོ། །བསྡུན་གོང་གི་འཕྲོར། དུས་གསུམ་ཕྱོགས་བཅུར་

བཞུགས་པའི་བླ་མ་དང༌། །རིན་ཆེན་མཆོག་གསུམ་ཕྱག་འོས་ཐམས་ཅད་

ལ། །དད་ཅིང་མོས་པས་བསྟོད་དབྱངས་རྒྱ་མཚོར་བཅས། །ཞིང་རྡུལ་མཉམ་

པའི་ལུས་སྤྲུལ་ཕྱག་འཚལ་ལོ། །

གཉིས་པ་མཆོད་པ་འབུལ་བའི་ཚུལ་ལ་ལྔ། ཕ ྱི་ནང་གསང་བདེ་ཁོ་ན་ཉིད་ཀྱི་མཆོད་པ། སྨན་

དང་བདག་ཉིད་འབུལ་བའོ། །དང་པོ་ཕྱི་བུམ་དབང་དང་འདྲེལ་བའི་མཆོད་པ་ལ། ཆུ་བཞི་འབུལ་བ། 

ཉེར་སྤྱོད་འབུལ་བ༑ རིག་མ་བཅུ་དྲུག་འབུལ་བ། འདོད་ཡོན་སོགས་འབུལ་བ། རིན་ཆེན་སྣ་བདུན་

འབུལ་བ། མཎྜལ་འབུལ་བ། སྒྲུབ་པའི་མཆོད་པ་འབུལ་བ་རྣམས་ལས། 

དང་བོ་ཆུ་བཞི་འབུལ་བ་ནི། རང་གི་ཐུགས་ཀ་ནས་སྤྲོས་པའི་མཆོད་པའི་ལྷ་

མོ་རྣམས་ཀྱིས་མཆོད་པར་གྱུར། དག་ཅིང་དྲི་མེད་ཡིད་འོང་བའི། །སྔགས་

ཀྱི་ཡོན་ཆབ་མཆོག་འདི་དང༌། །བདག་གིས་དད་པས་འབུལ་ལགས་

ན། །བཞེས་ནས་བདག་ལ་བཀའ་དྲིན་སྩོལ། །ཨོཾ་ཨཱཿ ཧྲཱིཿ པྲ ་ཝཱ་ར་སད་ཀཱ་རཾ་

ཨརྒྷཾ་པྲ་ཏཱི་ཙྪ་ཧཱུཾ་སྭཱཧཱ། དག་ཅིང་དྲི་མེད་ཡིད་འོང་བའི། །སྔགས་ཀྱི་ཞབས་

བསིལ་མཆོག་འདི་དག །བདག་གིས་དད་པས་འབུལ་ལགས་ན། །བཞེས་

ནས་བདག་ལ་བཀའ་དྲིན་སྩོལ། །ཨོཾ་ཨཱཿ ཧྲཱིཿ པྲ་ཝཱ་ར་སད་ཀཱ་རཾ་པཱདྱཾ་པྲ་ཏཱིཙྪ་

ཧཱུཾ་སྭཱཧཱ། དག་ཅིང་དྲི་མེད་ཡིད་འོང་བའི། །སྔགས་ཀྱི་ཞལ་བསིལ་མཆོག་འདི་

དག །བདག་གིས་དད་པས་འབུལ་ལགས་ན། །བཞེས་ནས་བདག་ལ་བཀའ་

དྲིན་སྩོལ། །ཨོཾ་ཨཱཿ ཧྲཱིཿ པྲ ་ཝཱ་ར་སད་ཀཱ་རཾ་ཨཱཉྩ་མཱ་ཎཾ་པྲ་ཏཱི་ཙྪ་ཧཱུཾ་སྭཱཧཱ། དག་

ཅིང་དྲི་མེད་ཡིད་འོང་བའི། །སྔགས་ཀྱི་བསང་གཏོར་མཆོག་འདི་དག །བདག་

གིས་དད་པས་འབུལ་ལགས་ན། །བཞེས་ནས་བདག་ལ་བཀའ་དྲིན་

སྩོལ། །ཨོཾ་ཨཱ་ཧྲཱིཿ པྲ ་ཝཱ་ར་སད་ཀཱ་རཾ་པྲོཀྵ་ཎཾ་པྲ་ཏཱི་ཙྪ་ཧཱུཾ་སྭཱ་ཧཱ། ཉེར་སྤྱོད་རོལ་མོ་

དང་བཅས་བ་འབུལ་བ་ནི། ཏིང་འཛིན་པིར་གྱིས་བྲིས་པའི་སྨིན་ལེགས་གཟུགས། ། 

འཁྲི་ཤིང་གཞོན་ནུ་བཞིན་དུ་ལུས་ཕྲ་ཞིང༌། །བཞིན་རས་རྒྱས་པས་ཟླ་བའི་

མཛེས་པ་འཕྲོག །ཨུཏྤལ་སྔོན་པོའི་མིག་ཅན་མཆུ་སྒྲོལ་དམར། །སྤེལ་ལེགས་

མེ་ཏོག་ཕྲེང་བ་འཛིན་མཛད་མ། །འདོད་པའི་བདེ་ལ་ཆགས་པ་མང་སྤྲུལ་

ཏེ། །དཀྱིལ་འཁོར་པ་རྣམས་དགྱེས་བ་བསྐྱེད་པའི་ཕྱིར། །ཉེར་སྤྱོད་ལྷ་མོའི་

བདེ་བས་མཆོད་བར་བྱ། །ཨོཾ་བཛྲ་པུཥྤེ་པྲ་ཏཱིཙྪ་ཨཱཿཧཱུཾ། ཏིང་འཛིན་པིར་གྱིས་

བྲིས་པའི་སྨིན་ལེགས་གཟུགས། །འཁྲི་ཤིང་གཞོན་ནུ་བཞིན་དུ་ལུས་ཕྲ་ཞིག ། 

བཞིན་རས་རྒྱས་པས་ཟླ་བའི་མཛེས་པ་འཕྲོག །ཨུཏྤལ་སྔོན་པོའི་མིག་ཅན་

མཆུ་སྒྲོས་དམར། །དྲི་ཞིམ་བདུག་པའི་སྤོས་སྣོད་འཛིན་མཛད་མ། །འདོད་

པའི་བདེ་ལ་ཆགས་བ་མང་སྤྲུལ་ཏེ། །དཀྱིལ་འཁོར་བ་རྣམས་དགྱེས་བ་

བསྐྱེད་པའི་ཕྱིར། །ཉེར་སྤྱོད་ལྷ་མོའི་བདེ་བས་མཆོད་པར་བྱ། །ཨོཾ་བཛྲ་དྡྷུ་པེ་

པྲ་ཏཱིཙྪཨཱཿཧཱུཾ། ཏིང་འཛིན་པིར་གྱིས་བྲིས་པའི་སྨིན་ལེགས་གཟུགས། །འཁྲི་

ཤིང་གཞོན་ནུ་བཞིན་དུ་ལུས་ཕྲ་ཞིང༌། །བཞིན་རས་རྒྱས་པས་ཟླ་བའི་མཛེས་

པ་འཕྲོག   །ཨུཏྤལ་སྔོན་པོའི་མིག་ཅན་མཆུ་སྒྲོས་དམར། །རིན་ཆེན་འོད་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

འབར་སྣང་གསལ་འཛིན་མཛད་མ། །འདོད་བའི་བདེ་ལ་ཆགས་པ་མང་སྤྲུལ་

ཏེ། །དཀྱིལ་འཁོར་པ་རྣམས་དགྱེས་པ་བསྐྱེད་པའི་ཕྱིར། །ཉེར་སྤྱོད་ལྷ་མོའི་

བདེ་བས་མཆོད་པར་བྱ། །ཨོཾ་བཛྲ་དཱི་པེ་པྲ་ཏཱིཙྪ་ཨཱཿཧཱུཾ། ཏིང་འཛིན་པིར་གྱིས་

བྲིས་བའི་སྨིན་ལེགས་གཟུགས། །འཁྲི་ཤིང་གཞོན་ནུ་བཞིན་དུ་ལུས་ཕྲ་

ཞིང༌། །བཞིན་རས་རྒྱས་པས་ཟླ་བའི་མཛེས་པ་འཕྲོག །ཨུཏྤལ་སྔོན་པོའི་

མིག་ཅན་མཆུ་སྒྲོས་དམར། །སྟོང་གསུམ་ངད་ལྡང་དྲི་མཆོག་འཛིན་མཛད་

མ། །འདོད་པའི་བདེ་ལ་ཆགས་པ་མང་སྤྲུལ་ཏེ། །དཀྱིལ་འཁོར་པ་རྣམས་

དགྱེས་པ་བསྐྱེད་བའི་ཕྱིར། །ཉེར་སྤྱོད་ལྷ་མོའི་བདེ་བས་མཆོད་པར་བྱ། །ཨོཾ་

བཛྲ་གནྡྷེ་པྲ་ཏཱིཙྪ་ཨཱཿཧཱུཾ། ཏིང་འཛིན་པིར་གྱིས་བྲིས་བའ་ིསྨིན་ལེགས་གཟུགས། ། 

འཁྲི་ཤིང་གཞོན་ནུ་བཞིན་དུ་ལས་ཕྲ་ཞིང༌། །བཞིན་རས་རྒྱས་པས་ཟླ་བའི་

མཛེས་པ་འཕྲོག །ཨུཏྤལ་སྔོན་པོའི་མིག་ཅན་མཆུ་སྒྲོས་དམར། །རོ་བརྒྱ་ལྡན་

པའི་ཞལ་ཟས་འཛིན་མཛད་མ། །འདོད་པའི་བདེ་ལ་ཆགས་པ་མང་སྤྲུལ་

ཏེ། །དཀྱིལ་འཁོར་པ་རྣམས་དགྱེས་པ་བསྐྱེད་བའི་ཕྱིར། །ཉེར་སྤྱོད་ལྷ་མོའི་

བདེ་བས་མཆོད་པར་བྱ། །ཨོཾ་བཛྲ་ནཻ་ཝིདྱཱ་པྲ་ཏཱིཙྪ་ཨཱཿཧཱུཾ། ཡིད་འོང་རོལ་

མོའི་ཆ་བྱད་མཐའ་ཡས་ལས། །བྱུང་བའི་གདངས་སྙན་མི་འདྲ་དུ་མ་ཅན། ། 

ཐོས་པས་ལུས་སེམས་གདུང་བ་ཞི་བྱེད་པ། །སྣ་ཚོགས་རོལ་མོའི་སྒྲ་ཡིས་

མཆོད་པར་བྱ། །ཨོཾ་བཛྲ་ཤཔྟ་པྲ་ཏཱིཙྪ་ཨཱཿཧཱུཾ། 

རིག་མ་བཅུ་དྲུག་འབུལ་བ་ནི། ཕུལ་བྱུང་གཟུགས་མཛེས་ཡིད་འཕྲོག་རྒྱན་



བླ་མ་མཆོད་པ་རྒྱས་པ་བདེ་སྟོང་དབྱེར་མེད་མ།

15

གྱིས་སྤུད། །ལང་ཚོ་རབ་རྒྱས་གླུ་དང་གར་ལ་མཁས། །དབང་པོ་དྲུག་ལ་རྨད་

བྱུང་བདེ་བ་སྟེར། །ཀུན་གྱི་དགའ་བསྐྱེད་མཆོད་པའི་ལྷ་མོ་ནི། །པི་ཝང་གླིང་

བུ་རྔ་ཟླུམ་རྫ་རྔ་མས། ། གདངས་སྙན་སྒྲ་ཡིས་རྣ་བའི་དགའ་སྟོན་འགྱེད། །རབ་

འབྱམས་མཆོད་པའི་སྤྲིན་གྱིས་བདག་མཆོད་ན། །དགྱེས་བཞིན་བཞེས་ཏེ་

མཆོག་རྣམས་སྩལ་དུ་གསོལ། །ཨོཾ་བཛྲ་ཝཱི་ཎི་ཧུཾ་ཧཱུཾ་ཕཊ། ཨོཾ་བཛྲ་བཾ་ཤེ་ཧུཾ་

ཧཱུཾ་ཕཊ། ཨོཾ་བཛྲ་མྲ་ཏཾ་གི་ཧུཾ་ཧཱུཾ་ཕཊ། ཨོཾ་བཛྲ་མུ་ར་རྫེ་ཧུཾ་ཧཱུཾ་ཕཊ། ཕུལ་བྱུང་

གཟུགས་མཛེས་ཡིད་འཕྲོག་རྒྱན་གྱི་སྤུད༌། །ལང་ཚོ་རབ་རྒྱས་གླུ་དང་གར་

ལ་མཁས། །དབང་པོ་དྲུག་ལ་རྨད་བྱུང་བདེ་བ་སྟེར། །ཀུན་གྱི་དགའ་བསྐྱེད་

མཆོད་པའི་ལྷ་མོ་ནི། །བཞིན་མཛེས་འཛུམ་དང་ལྡེམ་པའི་འགྱིང་བག་

ཅན། །སྙན་པའི་གླུ་ལེན་མཛེས་པའི་གར་བསྒྱུར་མ། །རབ་འབྱམས་མཆོད་

པའི་སྤྲིན་གྱིས་བདག་མཆོད་ན། །དགྱེས་བཞིན་བཞེས་ཏེ་མཆོག་རྣམས་

སྩལ་དུ་གསོལ། །ཨོཾ་བཛྲ་ཧཱ་སྱ་ཧུཾ་ཧཱུཾ་ཕཊ། ཨོཾ་བཛྲ་ལཱ་སྱ་ཧུཾ་ཧཱུཾ་ཕཊ། ཨོཾ་

བཛྲ་གཱིརྟི་ཧུཾ་ཧཱུཾ་ཕཊ། ཨོཾ་བཛྲ་ནྲི་ཏྱ་ཧུཾ་ཧཱུཾ་ཕཊ། ཕུལ་བྱུང་གཟུགས་མཛེས་

ཡིད་འཕྲོག་རྒྱན་གྱི་སྤུད། །ལང་ཚོ་རབ་རྒྱས་གླུ་དང་གར་ལ་མཁས། །དབང་

པོ་དྲུག་ལ་རྨད་བྱུང་བདེ་བ་སྟེར། །ཀུན་གྱི་དགའ་བསྐྱེད་མཆོད་པའི་ལྷ་མོ་

ནི། །མེ་ཏོག་ཀོན་བུ་དྲི་ཞིམ་བདུག་སྤོས་དང༌། །མར་མེའི་སྡོང་བུ་དྲི་ཡི་དུང་

ཆོས་འཛིན། །རབ་འབྱམས་མཆོད་པའི་སྤྲིན་གྱིས་བདག་མཆོད་ན། །དགྱེས་

བཞིན་བཞེས་ཏེ་མཆོག་རྣམས་སྩལ་དུ་གསོལ། །ཨོཾ་བཛྲ་པུཥྤེ་ཧུཾ་ཧཱུཾ་ཕཊ། 

ི

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

ཨོཾ་བཛྲ་དྷུ་པེ་ཧུཾ་ཧཱུཾ་ཕཊ། ཨོཾ་བཛྲ་དཱི་པེ་ཧུཾ་ཧཱུཾ་ཕཊ། ཨོཾ་བཛྲ་གནྡྷེ་ཧུཾ་ཧཱུཾ་ཕཊ། 

ཕུལ་བྱུང་གཟུགས་མཛེས་ཡིད་འཕྲོག་རྒྱན་གྱི་སྤུད། །ལང་ཚོར་རབ་རྒྱས་

གླུ་དང་གར་ལ་མཁས། །དབང་པོ་དྲུག་ལ་རྨད་བྱུང་བདེ་བ་སྟེར། །ཀུན་གྱི་

དགའ་བསྐྱེད་མཆོད་པའི་ལྷ་མོ་ནི། །དྲི་མེད་མེ་ལོང་སྦྲང་ཆང་སྣོད་དང་ནི། །སྣ་

ཚོགས་གོས་དང་ཆོས་ཀྱི་འབྱུང་གནས་འཛིན། །རབ་འབྱམས་མཆོད་པའི་

སྤྲིན་གྱིས་བདག་མཆོད་ན། །དགྱེས་བཞིན་བཞེས་ཏེ་མཆོག་རྣམས་སྩལ་དུ་

གསོལ། །ཨོཾ་རཱུ་པ་བཛྲཱི་ཧུཾ་ཧཱུཾ་ཕཊ། ཨོཾ་ར་ས་བཛྲཱི་ཧུཾ་ཧཱུཾ་ཕཊ། ཨོཾ་སྤརྴ་བཛྲཱི་

ཧུཾ་ཧཱུཾ་ཕཊ། ཨོཾ་དྷརྨ་དྷཱ་ཏུ་བཛྲཱི་ཧུཾ་ཧཱུཾ་ཕཊ། 

འདོད་ཡོན་ལྔ་འབུལ་བ་ནི། རབ་འབྱམས་ཞིང་ན་ཇི་སྙེད་གཟུགས་མཆིས་

པ། །ཡོངས་སུ་གྱུར་པ་ལས་བྱུང་ལྷ་མོ་ནི། །བཞིན་རས་རྒྱས་ཤིང་སྐུ་ཡི་

མཛེས་པ་སྟོན། །གཟུགས་ཀྱི་རྡོ་རྗེ་མ་ཡིས་མཆོད་པ་ཡིས། །གང་ཤར་

གཟུགས་ཀྱི་སྣང་བ་ཐམས་ཅད་ནི། །གཟུགས་ཀྱི་རྡོ་རྗེ་མར་ནི་ཤར་བའི་

མཐུས། །མི་འགྱུར་བདེ་བ་ཆེན་རབ་སྩལ་ཏེ། །བདེ་སྟོང་མཆོག་གི་ཏིང་

འཛིན་རྫོགས་པར་ཤོག །ཨོཾ་རཱུ་པ་བཛྲི་ཧུཾ་ཧཱུཾ་ཕཊ། །རབ་འབྱམས་ཞིང་ན་ཇི་

སྙེད་སྒྲ་མཆིས་པ། །ཡོངས་སུ་གྱུར་པ་ལས་བྱུང་ལྷ་མོ་ནི། །སྙན་པའི་པི་ཝཾ་

བརྡུང་ཞིང་གླུ་ལེན་མ། །སྒྲ་ཡི་རྡོ་རྗེ་མ་ཡིས་མཆོད་པ་ཡིས། །གང་ཤར་སྒྲ་ཡི་

སྣང་བ་ཐམས་ཅད་ནི། །སྒྲ་ཡི་རྡོ་རྗེ་མར་ནི་ཤར་བའི་མཐུས། །མི་འགྱུར་བདེ་

བ་ཆེན་པོར་རབ་སྩལ་ཏེ། །བདེ་སྟོང་མཆོག་གི་ཏིང་འཛིན་རྫོགས་པར་ཤོག ། 



བླ་མ་མཆོད་པ་རྒྱས་པ་བདེ་སྟོང་དབྱེར་མེད་མ།

ཨོཾ་ཤཔྟ་བཛྲི་ཧུཾ་ཧཱུཾ་ཕཊ། རབ་འབྱམས་ཞིང་ན་ཇི་སྙིད་དྲི་མཆིས་པ། །ཡོངས་

སུ་གྱུར་པ་ལས་བྱུང་ལྷ་མོ་ནི། །བཟང་པོའི་དྲི་ཡིས་ཕྱོགས་ཀུན་རབ་འགེངས་

མ། །དྲི་ཡི་རྡོ་རྗེ་མ་ཡིས་མཆོད་པ་ཡིས། །གང་ཤར་དྲི་ཡི་སྣང་བ་ཐམས་ཅད་

ནི། །དྲི་ཡི་རྡོ་རྗེ་མར་ནི་ཤར་བའི་མཐུས། །མི་འགྱུར་བདེ་བ་ཆེན་པོ་རབ་

སྩལ་ཏེ། །བདེ་སྟོང་མཆོག་གི་ཏིང་འཛིན་རྫོགས་པར་ཤོག །ཨོཾ་གནྡྷེ་བཛྲི་ཧུཾ་

ཧཱུཾ་ཕཊ། རབ་འབྱམས་ཞིང་ན་ཇི་སྙེད་རོ་མཆིས་པ། །ཡོངས་སུ་གྱུར་པ་ལས་

བྱུང་ལྷ་མོ་ནི། །བདུད་རྩིས་གང་བའི་རིན་ཆེན་སྣོད་འཛིན་མ། །རོ་ཡི་རྡོ་རྗེ་མ་

ཡིས་མཆོད་པ་ཡིས། །གང་ཤར་རོ་ཡི་སྣང་བ་ཐམས་ཅད་ནི། །རོ་ཡི་རྡོ་རྗེ་

མར་ནི་ཤར་བའི་མཐུས། །མི་འགྱུར་བདེ་བ་ཆེན་པོ་རབ་སྩལ་ཏེ། །བདེ་སྟོང་

མཆོག་གི་ཏིང་འཛིན་རྫོགས་པར་ཤོག །ཨོཾ་རཱ་ས་བཛྲི་ཧུཾ་ཧཱུཾ་ཕཊ། རབ་

འབྱམས་ཞིང་ན་ཇི་སྙེད་རེག་མཆིས་པ། །ཡོངས་སུ་གྱུར་པ་ལས་བྱུང་ལྷ་མོ་

ནི། །འཇམ་མཉེན་རེག་བྱ་མཆོག་གིས་ཡིད་འཕྲོག་མ། །རེག་བྱ་རྡོ་རྗེ་མ་

ཡིས་མཆོད་པ་ཡིས། །གང་ཤར་རེག་བྱའི་སྣང་བ་ཐམས་ཅད་ནི། །རེག་བྱ་རྡོ་

རྗེ་མར་ནི་ཤར་བའི་མཐུས། །མི་འགྱུར་བདེ་བ་ཆེན་པོ་རབ་སྩལ་ཏེ། །བདེ་

སྟོང་མཆོག་གི་ཏིང་འཛིན་རྫོགས་པར་ཤོག །ཨོཾ་སྤརྴ་བཛྲི་ཧུཾ་ཧཱུཾ་ཕཊ། 

གདུགས་སོགས་འབུལ་བ་ནི། དྲི་མེད་གསེར་གྱི་རྩིབས་སྟོང་འོད་འབར་བ། ། 

རིན་ཆེན་ཨིནྡྲ་ནི་ལའི་ཏོག་གིས་མཛེས། །སྣ་ཚོགས་ཕྲ་བཀོད་མུ་ཏིག །ཆུན་

འཕྱང་གིས། །ཁོར་ཡུག་བརྒྱན་པའི་གདུགས་ཀྱིས་མཆོད་པར་བྱ། །ཨོཾ་བཛྲ་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

ཙྪ་ཏྲཾ་ག་པྲ་ཏཱི་ཙྪ་ཧཱུཾ་སྭཱཧཱ། དྲང་ཞིང་ལྡེམ་པའི་རིན་ཆེན་ཡུ་བ་ནི། །ཟླ་ཕྱེད་རྡོ་

རྗེ་རིན་ཆེན་རྩེ་མོ་ཅན། །དར་ལྕེ་གསུམ་པ་རླུང་གིས་བསྐྱོད་པ་ན། །སིལ་

སིལ་འཁྲོལ་བའི་དྲིལ་ཆུང་སྒྲ་སྒྲོགས་ཤིང༌། །སུམ་ཁུག་འཁྱོག་གི་འགྱིང་དང་

རབ་ཏུ་ལྡན། །མཛེས་པའི་སྲོག་ཆགས་མཚན་མ་ཡོད་མེད་ཀྱི། །མི་མཐུན་

ཕྱོགས་ལས་རྒྱལ་བའི་རྒྱལ་མཚན་དང༌། །རབ་མཛེས་བ་དན་རྣམས་ཀྱིས་

མཆོད་པར་བྱ། །ཨོཾ་བཛྲ་ཀི་ཏུ་པྲ་ཏཾ་གི་པྲ་ཏཱི་ཙྪ་ཧཱུཾ་སྭཱཧཱ། ནམ་མཁའི་རྒྱན་

གྱུར་རིན་ཐང་མེད་པའི་གོས། །སྣ་ཚོགས་དར་གྱི་ཤམ་བུ་གཡོ་བ་ཅན། །ཙན་

དན་སྦྲུལ་གྱི་སྙིང་པོའི་དྲིས་བསྒོས་པ། །རབ་འབྱམས་བླ་བྲེའི་སྤྲིན་གྱིས་

མཆོད་པར་བྱ། །ཨོཾ་བཛྲ་བི་ཏཱ་ན་པྲ་ཏཱི་ཙྪ་ཧཱུཾ་སྭཱཧཱ། 

རིན་ཆེན་སྣ་བདུན་འབུལ་བ་ནི། འཛམ་བུ་ཆུ་བོའི་གསེར་ལས་ལེགས་བྱས་

ཤིང༌། །རྩིབས་སྟོང་ལྡན་པའི་དཔག་ཚད་ལྔ་བརྒྱ་བ། །ཉི་མ་གཉིས་པ་ལྟ་བུར་

མཁར་འཕགས་ཏེ། །དཔག་ཚད་འབུམ་ལམ་ཉི་མ་གཅིག་གིས་གཅོད། །དེའི་

མཐུས་ནམ་མཁའི་ལམ་ནས་དཔུང་ཚོགས་བཞི། །གླིང་བཞི་ལྷ་གནས་དང་

པོར་བགྲོད་བྱེད་པའི། །འཁོར་ལོ་རིན་ཆེན་ཕུལ་བས་འགྲོ་བ་ཀུན། །ཆོས་ཀྱི་

སྲིད་ལ་དབང་བསྒྱུར་ཐོབ་པར་ཤོག །ཨོཾ་བཛྲ་ཙཀྲ་རཏྣ་པྲ་ཏཱི་ཙྪ་ཧཱུཾ་སྭཱཧཱ། རིན་

ཆེན་བཻཌཱུརྱ་ཡི་ཟུར་བརྒྱད་ལས། །སྤྲོས་པའི་འོད་ཀྱིས་དཔག་ཚད་བརྒྱ་ཡི་

བར། །མཚན་མོའང་ཉིན་མོ་བཞིན་དུ་སྣང་བྱེད་ཅིང༌། །ཚ་བས་གདུངས་ཚེ་

འོད་ཀྱིས་བསིལ་བ་སྟེར། །དེར་ནི་དུས་མིན་འཆི་དང་ནད་རྣམས་སེལ། ། 



བླ་མ་མཆོད་པ་རྒྱས་པ་བདེ་སྟོང་དབྱེར་མེད་མ།

ཡིད་ལ་གང་བསམ་ཕལ་ཆེར་འབྱུང་འགྱུར་བའི། །ནོར་བུ་རིན་ཆེན་ཕུལ་

བས་འགྲོ་བ་ཀུན། །ཆོས་ལྡན་རེ་བ་ཡིད་བཞིན་འགྲུབ་པར་ཤོག །ཨོཾ་བཛྲ་མ་

ཎི་རཏྣ་པྲ་ཏཱི་ཙྪ་ཧཱུཾ་སྭཱཧཱ། ཡིད་འོང་བལྟ་ན་སྡུག་པའི་བུད་མེད་ནི། །ལུས་དང༌ཁ་

ནས་དྲི་ཞིམ་རབ་ཏུ་འབྱུང༌། །གང་གིས་རེག་ན་བདེ་བ་མཆོག་སྟེར་ཞིང༌། ། 

གླིང་དེར་བཀྲེས་སྐོམ་མྱ་ངན་སེལ་བར་བྱེད། །བུད་མེད་སྐྱོན་ལྔ་སྤངས་ཤིང་

ཡོན་ཏན་ནི། །རྣམ་པ་བརྒྱད་དང་རབ་ཏུ་ལྡན་གྱུར་པའི། །བཙུན་མོ་རིན་ཆེན་

ཕུལ་བས་འགྲོ་བ་ཀུན། །ཟག་མེད་བདེ་བ་ཆེ་ལ་སྤྱོད་པར་ཤོག །ཨོཾ་བཛྲ་སྟྲི་

རཏྣ་པྲ་ཏཱི་ཙྪ་ཧཱུཾ་སྭཱཧཱ། གཞན་ལ་མི་འཚེ་ཆོས་མ་ཡིན་པ་སྤངས། །ཡང་དག་ཐ་

སྙད་ལས་ལ་སྐྱོ་བ་མེད། །ས་ཡི་བདག་པོའི་ཡིད་ལ་བསམས་པ་རྣམས། །མ་

སྨྲས་པར་ཡང་ཤེས་ནས་སྒྲུབ་པར་བྱེད། །དཔུང་རྣམས་འགྲོ་དང་གནས་དང་

ལྡོག་པ་ཡི། །བྱ་བ་ཀུན་ལ་རབ་ཏུ་མཁས་གྱུར་པའི། །བློན་པོ་རིན་ཆེན་ཕུལ་

བས་འགྲོ་བ་ཀུན། །རྒྱལ་བའི་དགོངས་པ་ཇི་བཞིན་སྐོང་པར་ཤོག །ཨོཾ་བཛྲ་

པ་རི་ཎཱ་ཡ་ཀ་རཏྣ་པྲ་ཏཱི་ཙྪ་ཧཱུཾ་སྭཱཧཱ། ཡན་ལག་བདུན་ལྡན་གངས་ཀྱི་རི་བོ་འདྲ། ། 

རང་བཞིན་གླང་པོ་སྟོང་གི་སྟོབས་དང་ལྡན། །ཉི་མ་གཅིག་གིས་འཛམ་གླིང་

ལན་གསུམ་འཁོར། །ཅང་ཤེས་སྐུད་པ་ཡིས་ཀྱང་བཀྲི་བར་ནུས། །གཞན་ལ་

མི་གནོད་མི་འཁྲུག་དལ་གྱིས་འགྲོ། །ཕ་རོལ་སྡེ་ལས་རྒྱལ་བར་བྱེད་པ་

ཡི། །གླང་པོ་རིན་ཆེན་ཕུལ་བས་འགྲོ་བ་ཀུན། །ཐེག་པ་མཆོག་གི་བཞོན་

པས་བགྲོད་པར་ཤོག །ཨོཾ་བཛྲ་ག་ཛ་རཏྣ་པྲ་ཏཱི་ཙྪ་ཧཱུཾ་སྭཱཧཱ། མེ་ཏོག་ཀུ་མུ་ད་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

བཞིན་རབ་ཏུ་དཀར། །ལྷ་ཡི་གཙུག་རྒྱན་ནོར་བུ་སོགས་ཀྱིས་བརྒྱན། ། 

མདོག་དང་དབྱིབས་དང་བོད་ཚོད་ཕུན་སུམ་ཚོགས། །བསྒོ་ན་ཉིན་གཅིག་

འཛམ་གླིང་ལན་གསུམ་འཁོར། །ལུས་ལ་ནད་མེད་གཟི་བརྗིད་ཆེན་པོ་

ཅན། །ཡོངས་སུ་ངལ་བ་མེད་པའི་བཞོན་པ་ནི། །རྟ་མཆོག་རིན་ཆེན་ཕུལ་

བས་འགྲོ་བ་ཀུན། །རྫུ་འཕྲུལ་མཆོག་གི་ཤུགས་དང་ལྡན་པར་ཤོག །ཨོཾ་བཛྲ་

ཨ་ཤྭ་རཏྣ་པྲ་ཏཱི་ཙྪ་ཧཱུཾ་སྭཱཧཱ། རྡོ་རྗེ་རིན་ཆེན་མཐོན་ག་མར་གད་དང༌། །གསེར་

དང་དངུལ་དང་སྦུག་ལ་སོགས་པ་ནི། །ཟད་པ་མེད་བས་ས་ཕྱོགས་རབ་

འགེངས་པ། །དེ་ཡི་འབྱོར་པ་ཤིན་ཏུ་བརྟན་པ་སྟེ། །གཡོ་དང་སྒྱུ་མེད་གཞན་

ལ་གནོད་པ་མེད། །སྐྱེ་བོ་ཐམས་ཅད་རབ་ཏུ་དགའ་འགྱུར་བའི། །ཁྱིམ་བདག་

རིན་ཆེན་ཕུལ་བས་འགྲོ་བ་ཀུན། །གསུང་རབ་རིན་ཆེན་མཛོད་ཀུན་འཛིན་

པར་ཤོག །ཨོཾ་བཛྲ་གྲི་ཧ་པ་ཏི་རཏྣ་པྲ་ཏཱི་ཙྪ་ཧཱུཾ་སྭཱཧཱ། 

མཎྜལ་འབུལ་བ་ནི། ཞིང་ཁམས་འབུལ་བར་ཞུ། ཨོཾ་བཛྲ་བྷུ་མི་ཨཱཿཧཱུ༷ཾ། 

དབང་ཆེན་གསེར་གྱི་ས་གཞི། ཞེས་སོགས་ནས། དཔལ་ལྡན་བླ་མ་དམ་པ་རྣམས་

དང༌། ཁྱ ད་པར་དུ་ཡང་བླ་མ་བློ་བཟང་ཐུབ་དབང་རྡོ་རྗེ་འཆང་གི་ལྷ་ཚོགས་

འཁོར་དང་བཅས་པ་ནས་དུ་གསོལ། 

༈ བྱེ་བ་ཕྲག་བརྒྱའི་གླིང་བཞི་ལྷུན་པོར་བཅས། །རིན་ཆེན་བདུན་དང་

ཉེ་བའི་རིན་ཆེན་སོགས། །ཀུན་དགའ་བསྐྱེད་པའི་སྣོད་བཅུད་ཕུན་སུམ་

ཚོགས། །ལྷ་མིའི་ལོངས་སྤྱོད་འདོད་དགུའི་གཏེར་ཆེན་པོ། །དྭང་བའི་སེམས་



བླ་མ་མཆོད་པ་རྒྱས་པ་བདེ་སྟོང་དབྱེར་མེད་མ།

ཀྱིས་ཕུལ་བྱུང་ཞིང་གི་མཆོག །སྐྱབས་མགོན་ཐུགས་རྗེའི་གཏེར་ལ་དབུལ་

བར་བགྱི། །

ནང་གི་མཎྡལ་འབུལ་བར་སྤྲོ་ན། པགས་པ་རབ་མཛེས་གསེར་གྱི་ས་གཞིའི་

སྟེང༌། །ཁྲག་ཆེན་བདུད་རྩིའི་ཆུ་ཡིས་ཆག་ཆག་བཏབ། །ཤ་ཁྲག་མེ་ཏོག་ཕང་

ཕུང་ཚོམ་བུར་གྱུར། །ཡན་ལག་རྣམས་ལས་གླིང་ཆེན་བཞི་དང་ནི། །ཉིང་

ལག་གླིང་ཕྲན་བརྒྱད་དུ་གྱུར་པའི་དབུས། །ཁོག་པ་རིན་ཆེན་རྡུལ་མང་

བརྩེགས་པའི་རྩེར། །མགོ་བོ་རྣམ་པར་རྒྱལ་བའི་ཁང་བཟང་མཛེས། །མིག་

གཉིས་མུན་སེལ་ཉི་མ་ཟླ་བ་དང༌། །སྙིང་ནི་ཡིད་བཞིན་ནོར་བུ་རིན་པོ་

ཆེ། །དབང་པོ་ནང་ཁྲོལ་ཡོངས་སུ་གྱུར་བ་ལས། །ལྷ་མིའི་འདོད་ཡོན་དཔལ་

འབྱོར་ཕུན་སུམ་ཚོགས། །འདོད་དགུའི་རྒྱ་མཚོ་མཎྜལ་བཟང་པོ་འདི། །རྩ་

བརྒྱུད་བླ་མ་ཡི་དམ་དཀོན་མཆོག་གསུམ། །སངས་རྒྱས་བྱང་སེམས་དཔའ་

བོ ་རྣལ་འབྱོར་མ། །བསྟན་སྲུང་རྒྱ་མཚོར་བཅས་ལ་ལེགས་འབུལ་

ན། །ཐུགས་རྗེས་ཞེས་ནས་བྱིན་རླབས་དངོས་གྲུབ་སྩོལ། །ཅེས་འབུལ། 

དེ་ནས་སྒྲུབ་པའི་མཆོད་པ་འབུལ་བ་ནི། རྣམ་དག་ཁྲིམས་ཀྱི་ཆུ་གཏེར་ཆེན་པོའི་

དབུས། །རྒྱ་ཆེན་གཞུང་ལུགས་མང་ཐོས་རྩ་བ་ལས། །དྲི་མེད་རིག་པའི་ཡལ་

ག་འབུམ་ཕྲག་རྒྱས། །གཞན་དྲིང་མི་འཇོག་ངེས་ཤེས་མེ་ཏོག་བཀྲ། །ལམ་

གཙོ་གསུམ་གྱི་ཟེའུ་འབྲུའི་ཟིལ་མངར་ཆགས། །ས་གསེར་ཟླ་བ་མེ་སོགས་

ས་ལམ་གྱི། །འབྲས་བུས་རབ་མཛེས་དཔག་བསམ་དགའ་ཚལ་འདི། །དྲིན་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

ཅན་བླ་མ་མཆོག་རྣམས་མཉེས་ཕྱིར་འབུལ། །རབ་བསིལ་སྦོང་བདུན་མཆོད་

ཡོན་རྒྱ་མཚོར་འཁྱིལ། །དད་པའི་མེ་ཏོག་ཚུལ་ཁྲིམས་དྲི་ཞིམ་སྤོས། །ཐོས་

པའི་སྒྲོན་མེ་གཏོང་བའི་དྲི་ཆབ་དང༌། །ཤིན་སྦྱངས་ལྡན་པ་ཏིང་འཛིན་བདུད་

རྩིའི་ཟས། །ཤེས་རབ་གསུམ་གྱི་རོལ་མོ་སྣ་ཚོགས་འཁྲོལ། །ངོ་ཚ་ཁྲེལ་ཡོད་

འདོད་ཡོན་སྣ་ཚོགས་བཅས། །མ་ཚང་མེད་པའི་མཆོད་སྦྲིན་རྒྱ་མཚོ་

འདི། །རྩ་བརྒྱུད་བླ་མའི་ཚོགས་རྣམས་མཉེས་ཕྱིར་འབུལ། ། 

༈ དངོས་བཤམས་ཡིད་སྤྲུལ་ཡིད་བཞིན་རྒྱ་མཚོའི་ངོགས། །སྲིད་

ཞིའི་རྣམ་དཀར་ལས་འོང་མཆོད་རྫས་ཀྱི། །འདབ་སྟོང་རྒྱས་བས་ཀུན་གྱི་

ཡིད་འཕྲོག་ཅིང༌། །འཇིག་རྟེན་འཇིག་རྟེན་ལས་འདས་རང་གཞན་གྱི། །སྒོ་

གསུམ་དགེ་བའི་མེ་ཏོག་ཅི་ཡང་བཀྲ།  །ཀུན་བཟང་མཆོད་པའི་དྲི་བསུང་

འབུམ་འཕྲོ ་ཞིང༌། །བསླབ་གསུམ་རིམ་གཉིས་ལམ་ལྔའི ་འབྲས་ལྡན་

པའི། །དགའ་ཚལ་རྗེ་བཙུན་བླ་མ་མཉེས་ཕྱིར་འབུལ་ལ། །གཉིས་པ་ནང་གསར་

དབང་དང་འབྲེལ་བའི་མཆོད་པ་ནི། གུར་ཀུམ་མདངས་ལྡན་བཟང་པོའི་དྲི་ངད་ཅན། ། 

རོ་བརྒྱའི་དཔལ་འཛིན་རྒྱ་ཇའི་བཏུང་བ་དང༌། །ལྕག་ཀྱུ་ལྔ་དང་སྒྲོན་མ་ལྔ་ལ་

སོགས། །སྦྱངས་རྟོགས་སྦར་བའི་བདུད་རྩིའི་རྒྱ་མཚོས་མཆོད། །གསུམ་པ་

གསང་བཤེར་དབང་དང་འབྲེལ་བའི་མཆོད་པ་ནི། ཡིད་འོང་ལང་ཚོའི་དཔལ་འཛིན་དྲུག་

ཅུ་བཞིའི། །འདོད་པའི་སྒྱུ་རྩལ་ལ་མཁས་ལུས་ཕྲ་མ། །ཞིང་སྐྱེས་སྔགས་

སྐྱེས་ལྷན་སྐྱེས་ཕོ་ཉའི་ཚོགས། །མཛེས་སྡུག་སྒྱུ་མའི་ཕྱག་རྒྱ་རྣམས་ཀྱང་



བླ་མ་མཆོད་པ་རྒྱས་པ་བདེ་སྟོང་དབྱེར་མེད་མ།

འབུལ། །བཞི་བ་དེ་ཁོ་ན་ཉིད་ཚིག་དབང་དང་འབྲེལ་བའི་མཆོད་པ་ནི། སྒྲིབ་བྲལ་ལྷན་སྐྱེས་

བདེ་བའི་ཡེ་ཤེས་ཆེ། །ཆོས་ཀུན་རང་བཞིན་སྤྲོས་དང་བྲལ་བའི་དབྱིངས། ། 

དབྱེར་མེད་ལྷུན་གྲུབ་སྨྲ་བསམ་བརྗོད་ལས་འདས། །དོན་དམ་བྱང་ཆུབ་

སེམས་མཆོག་ཁྱོད་ལ་འབུལ། །ལྔ་པ་སྨན་དང་བདག་ཉིད་འབུལ་བ་ནི། ཉོན་མོངས་

བཞི་བརྒྱ་རྩ་བཞིའི་ནད་འཇོམས་པའི། །བཟང་པོའི་སྨན་གྱི་བྱེ་བྲག་སྣ་

ཚོགས་དང༌། །ཁྱོད་མཉེས་བགྱིད་ཕྱིར་བདག་བྲན་འབུལ་ལགས་ན། །ནམ་

མཁའ་ཇི་སྲིད་འབངས་སུ་གཟུང་དུ་གསོལ། །

བྱང་སྡོམ་གཟུང་བ་ནི། དཀོན་མཆོག་གསུམ་ལ་བདག་སྐྱབས་མཆི། །སྡིག་

པ་ཐམས་ཅད་སོ་སོར་བཤགས། །འགྲོ་བའི་དགེ་ལ་རྗེས་ཡི་རང༌། །སངས་

རྒྱས་བྱང་ཆུབ་ཡིད་ཀྱིས་གཟུང༌། །སྔགས་སྡོམ་པ་ནི། སངས་རྒྱས་བྱང་ཆུབ་

སེམས་དཔའ་ཀུན། །བདག་ལ་དགོངས་པར་མཛད་དུ་གསོལ། །བདག་མིང་

འདི་ཞེས་བགྱི་བ་ནི། །དུས་འདི་ནས་ནི་བཟུང་ནས་ནི། །བྱང་ཆུབ་སྙིང་པོར་

མཆིས་ཀྱི་བར། །ཇི་ལྟར་དུས་གསུམ་མགོན་པོ་རྣམས། །བྱང་ཆུབ་ཏུ་ནི་ངེས་

མཛད་པའི། །བྱང་ཆུབ་སེམས་ནི་བླ་ན་མེད། །དམ་པ་བདག་གིས་བསྐྱེད་པར་

བགྱི། །ཚུལ་ཁྲིམས་ཀྱི་ནི ་བསླབ་པ་དང༌། །དགེ་བའི་ཆོས་ནི་སྡུད་པ་

དང༌། །སེམས་ཅན་དོན་བྱེད་ཚུལ་ཁྲིམས་གསུམ། །སོ་སོར་བརྟན་པོར་

བདག་གིས་བཟུང༌། །སངས་རྒྱས་ཆོས་དང་དགེ་འདུན་ཏེ། །བླ་ན་མེད་པའི་

དཀོན་མཆོག་གསུམ། །སངས་རྒྱས་རྣལ་འབྱོར་ལས་སྐྱེས་པའི། །སྡོམ་པ་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

དེང་ནས་བདག་གིས་གཟུང༌། །རྡོ་རྗེ་རིགས་མཆོག་ཆེན་པོ་ཡི། །རྡོ་རྗེ་དྲིལ་

བུ་ཕྱག་རྒྱ་ཡང༌། །ཡང་དག་ཉིད་དུ་གཟུང་བར་བགྱི། །སློབ་དཔོན་དག་ཀྱང་

གཟུང་བར་བགྱི། །རིན་ཆེན་རིགས་མཆོག་ཆེན་པོ་ཡི། །དམ་ཚིག་ཡིད་དུ་

འོང་བ་ལ། །ཉིན་རེ་བཞིན་ནི་དུས་དྲུག་ཏུ། །སྦྱིན་པ་རྣམ་བཞི་རྟག་ཏུ་སྦྱིན། ། 

བྱང་ཆུབ་ཆེན་པོ་ལས་བྱུང་བའི། །པདྨའི་རིགས་ཆེན་དག་པ་ལ། །ཕྱི་དང་

གསང་བ་ཐོག་པ་གསུམ། །དམ་ཆོས་སོ་སོར་གཟུང་བར་བགྱི། །ལས་ཀྱི་

རིགས་མཆོག་ཆེན་པོ་ལ། །སྔོམ་པ་ཐམས་ཅད་ལྡན་པར་ནི། །ཡང་དག་ཉིད་

དུ་སོ་སོར་གཟུང༌། །མཆོད་པའི་ལས་ནི་ཅི་ནུས་བགྱི། །བྱང་ཆུབ་སེམས་ནི་

བླ་ན་མེད། །དམ་པ་བདག་གིས་བསྐྱེད་པར་བགྱི། །སེམས་ཅན་ཀུན་གྱི་དོན་

གྱི་ཕྱིར། །བདག་གིས་སྡོམ་པ་མ་ལུས་གཟུང༌། །མ་བསྒྲལ་བ་རྣམས་བདག་

གིས་བསྒྲལ། །མ་གྲོལ་བ་རྣམས་བདག་གིས་དགྲོལ། །དབུགས་མ་ཕྱིན་པ་

དབུགས་དབྱུང་ཞིང༌། །སེམས་ཅན་མྱ་ངན་འདས་ལ་དགོད། །གསུམ་བ་བཤགས་

པ་ལ་སོགས་པའི་ཡན་ལག་ལྷག་མ་བྱ་བ་ལ་ལྔ། བཤགས་པ་བྱ་བ། རྗེས་སུ་ཡི་རང་བྱ་བ། ཆོས་འཁོར་

བསྐོར་བར་བསྐུལ་བ། མྱ་ངན་ལས་མི་འབའ་བར་གསོལ་བ་གདབ་པ། བསྔོ་བ་བྱ་བའོ། །

དང་པོ་བཤགས་པ་བྱ་བ་ནི། ལྟུང་བཤགས་སྤྱི་བཤགས་སོགས་བཤགས་པའི་རགས་དང༌། 

ཐོག་མེད་དུས་ནས་མི་དགེ་སྡིག་པའི་ལས། །བགྱིས་དང་བགྱིད་སྩལ་ཡི་རང་

ཅི་མཆིས་པ། །ཐུགས་རྗེ་ཆེ་ལྡན་སྤྱན་སྔར་འགྱོད་སེམས་ཀྱིས། །བཤགས་

ཤིང་སླན་ཆད་མི་བགྱིད་སྡོམ་པ་ནོད། །རྗེས་སུ་ཡི་རང་བྱ་བ་ནི། ཆོས་རྣམས་རང་



བླ་མ་མཆོད་པ་རྒྱས་པ་བདེ་སྟོང་དབྱེར་མེད་མ།

བཞིན་མཚན་མ་དང་བྲལ་ཡང༌། །རྨི་ལམ་ཇི་བཞིན་སྐྱེ་འཕགས་ཐམས་ཅད་

ཀྱི། །བདེ་དགའ་ཅིར་ཡང་འཆར་བའི་རྣམ་དཀར་ལ། །བདག་ཅག་བསམ་པ་

དག་པས་ཡི་རང་ངོ། །ཆོས་འཁོར་བསྐོར་བར་བསྐུལ་བ་ནི། ཕུལ་བྱུང་མཁྱེན་བརྩེའི་

ཆུ་འཛིན་འབུམ་དཀྲིགས་ཏེ། །མཐའ་ཡས་འགྲོ་འདིའི་ཕན་བདེ་ཀུན་དའི་

ཚལ། །བསྐྱེད་དང་ཡུན་དུ་གནས་དང་སྦེལ་བའི་ཕྱིར། །ཟབ་རྒྱས་ཆོས་ཀྱི་

ཆར་བ་དབབ་ཏུ་གསོལ། །མྱ་ངན་ལས་མི་འདའ་བར་གསོལ་བ་འདེབ་པ་ལ། ཚོགས་མཆོད་

དང་འབྲེལ་བའི་སྒོ་ནས་བླ་མར་བརྟན་བཞུགས་འབུལ་ན་སྐབས་འདིར་བྱ། རྡོ་རྗེའི་སྐུ་ལ་སྐྱེ་འཆི་

ཡི་མངའ་ཡང༌། །ཟུང་འཇུག་དབང་གི་རྒྱལ་པོའི་ཟ་མ་ཏོག །བདག་ཅག་མོས་

པ་ཇི་བཞིན་སྲིད་མཐའི་བར། །མྱ་ངན་མི་འདའ་རྟག་པར་བཞུགས་སུ་གསོལ། ། 

བསྔོ་བའི་ཡན་ལག་ནི། དེ་ལྟར་བསྐྲུན་པའི་རྣམ་དཀར་དགེ་བའི་ཚོགས། །བཀའ་

དྲིན་གསུམ་ལྡན་རྗེ་བཙུན་བླ་མ་ཡིས། །ཚེ་རབས་ཀུན་ཏུ་འབྲལ་མེད་རྗེས་

འཛིན་ཅིང༌། །ཟུང་འཇུག་རྡོ་རྗེ་འཆང་དབང་ཐོབ་ཕྱིར་བསྔོ། །

སླར་ཡང་་རྒྱས་པ་གོང་ལྟར་ཕུལ་ནས། བླ ་མ་དང་དཀོན་མཆོག་རིན་པོ་ཆེ་རྣམ་

པ་གསུམ་ལ་ཕྱག་འཚལ་ཞིང་སྐྱབས་སུ་མཆིའོ། །ཁྱེད་རྣམས་ཀྱིས་བདག་

གི་རྒྱུད་བྱིན་གྱིས་བརླབ་ཏུ་གསོལ། བདག་དང་མ་སེམས་ཅན་ཐམས་ཅད་

བཤེས་གཉེན་ལ་མ་གུས་པ་ནས་བཟུངས་ཏེ་སྣང་མཆོད་ཐོབ་གསུམ་གྱི་

གཉིས་སྣང་ཕྲ་མོའི ་བར་གྱི་ཕྱིན་ཅི ་ལོག་གི་བློ ་སྣ་མཐའ་དག་མྱུར་དུ་

འགགས་པར་བྱིན་གྱིས་བརླབ་ཏུ་གསོལ། བཤེས་གཉེན་ལ་གུས་པ་ནས་མི་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

སློབ་པའི་ཟུང་འཇུག་གི་བར་གྱི་ཕྱིན་ཅི་མ་ལོག་པའི་བློ་སྣ་མཐའ་དག་བདེ་

བླག་ཏུ་སྐྱེ་བར་བྱིན་གྱིས་བརླབ་ཏུ་གསོལ། རྐྱེ ན་ཕྱི་ནང་གི་བར་གཅོད་

ཐམས་ཅད་ཉེ་བར་ཞི་བར་བྱིན་གྱིས་བརླབ་ཏུ་གསོལ། ཨི་དཾ་གུ་རུ་རཏྣ་

མཎྞལ་ཀཾ་ནི་རྱ་ཏ་ཡཱ་མི། ཞེས་ཕུལ་ནས་གསོལ་བ་གདབ། གསུམ་པ་ཡོན་ཏན་དང་བཀའ་དྲིན་

དྲན་པའི་སྒོ་ནས་གསོལ་བ་འདེབས་པ་ལ་ལྔ། མཚན་སྔགས་ཀྱི་སྒོ་ནས་གསོལ་བ་འདེབས་པ། ཡོན་

ཏན་བསམ་པའི་སྒོ་ནས་གསོལ་བ་འདེབས་པ། བཀའ་དྲིན་རྗེས་སུ་དྲན་པའི་སྒོ་ནས་གསོལ་བ་འདེབས་

པ། ཕ ྱི་ནང་གསང་བདེ་ལོན་ཉིད་ཀྱི་ཡོན་ཏན་དྲན་པའི་སྲོ་ནས་གསོལ་བ་འདེབས་པ། ཕུན་ཚུགས་

གསོལ་འདེབས་བྱ་བའོ། །

དང་པོ་མཚན་སྔགས་ཀྱི་སྒོ་ནས་གསོལ་བ་འདེབས་པ་ནི། དངོས་གྲུབ་ཀུན་འབྱུང་

ཐུབ་དབང་རྡོ་རྗེ་འཆང༌། །དམིགས་མེད་བརྩེ་བའི་གཏེར་ཆེན་སྤྱན་རས་

གཟིགས། །དྲི་མེད་མཁྱེན་པའི་དབང་པོ་འཇམ་དཔལ་དབྱངས། །བདུད་

དབུང་མ་ལུས་འཇོམས་མཛད་གསང་བའི་བདག །གངས་ཅན་མཁས་པའི་

གཙུག་རྒྱན་བློ་བཟང་གྲགས། །སྐྱབས་གསུམ་ཀུན་འདུས་བླ་མ་སངས་རྒྱས་

ལ། །སྒོ་གསུམ་གུས་པའི་སྒོ་ནས་གསོལ་པ་འདེབས། །རང་གཞན་སྨིན་ཅིང་

གྲོལ་བར་བྱིན་གྱིས་རློབས། །མཆོག་དང་ཐུན་མོང་དངོས་གྲུབ་སྩལ་དུ་

གསོལ། །ཞེས་གསོལ་འདེབས་བརྒྱ་སྟོང་སོགས་ཅི་ནུས་བཟླའོ། །འདིར་བདུད་རྩི་འབེབས་སྦྱང་

གི་སྒོ་ནས་ལས་བཞིའི་རིམ་པ་སྒྲུབ་ཚུལ་སྤྱི་དང༌། ཁྱ ད་པར་ཤེས་རབ་སྒྲུབ་ཚུལ་གྱི་མན་ངག་ཉམས་

སུ་ལེན་ཚུལ་སོགས་སྙན་བརྒྱུད་ལས་བྱུང་བ་ལྟར་བྱའོ། །



བླ་མ་མཆོད་པ་རྒྱས་པ་བདེ་སྟོང་དབྱེར་མེད་མ།

དེ་ནས། དུས་གསུམ་སྐྱབས་གནས་ཀུན་འདུས་ཀྱི་ངོ་བོ་བླ་མ་རིན་པོ་

ཆེ་ལ་གསོལ་བ་འདེབས་སོ། །ལན་གསུམ། ཞེས་གསོལ་བ་བཏབ་པས་བླ་མ་ལྷ་

ཚོགས་རྣམས་ཀྱི་སྐུའི་ཆ་ལས་བདུད་རྩི་སྣ་ལྔ་འོད་ཟེར་དང་བཅས་པའི་རྒྱུན་

བབས། རང་གཞན་སེམས་ཅན་ཐམས་ཅད་ཀྱི་ལུས་སེམས་ལ་ཞུགས་པས། 

ཐོག་མེད་ནས་བསགས་པའི་སྡིག་སྒྲིབ་ཐམས་ཅད་དང་ཁྱད་པར་དུ་དཔལ་

ལྡན་བླ་མའི་སྐུ་ལ་བསྡོས་པ། གསུང་བཅག་པ། ཐུགས་དཀྲུགས་པ། མ་དད་

བརྙས་སྨོད་བགྱིས་པ་ལ་སོགས་པ་མདོར་ན་བླ་མ་ལ་བརྟེན་པའི་སྡིག་སྒྲིབ་

ཐམས་ཅད་དུད་ཁུ་དང་སོལ་ཁུའི་རྣམ་པར་དབང་པོའི་སྒོ་དང་བ་སྤུའི་བུ་ག་

ཐམས་ཅད་ནས་ཕྱིར་ཐོན་ནས་སངས་ཏེ་དག །ལུས་དྭངས་གསལ་འོད་ཀྱི་

རང་བཞིན་ཅན་དུ་གྱུར། ཚེ་དང་བསོད་ནམས་ལུང་རྟོགས་ཀྱི་ཡོན་ཏན་

ཐམས་ཅད་འཕེལ་ཞིང་རྒྱས། ཁྱ ད་པར་དཔལ་ལྡན་བླ་མའི་སྐུ་གསུང་ཐུགས་

ཀྱི་བྱིན་རླབས་ཐམས་ཅད་རང་གཞན་སེམས་ཅན་ཐམས་ཅད་ཀྱི་ལུས་

སེམས་ལ་ཞུགས་བས་རང་གཞན་སེམས་ཅན་ཐམས་ཅད་དཔལ་ལྡན་བླ་

མའི་སྐྱབས་འོག་ཏུ་ཆུད་པར་གྱུར། 

གཉིས་པ་ཡོན་ཏན་བསམ་པའི་སྒོ་ནས་དད་པ་སྦྱོང་ཞིང་གསོལ་བ་འདེབས་པ་ནི། ཡོན་

ཏན་འབྱུང་གནས་ཚུལ་ཁྲིམས་རྒྱ་མཚོ་ཆེ། །མང་ཐོས་ནོར་བུའི་ཚོགས་ཀྱིས་

ཡོངས་སུ་གཏམས། །དུར་སྨྲིག་འཛིན་པ་ཐུབ་དབང་གཉིས་པའི་རྗེ། །གནས་

བརྟན་འདུལ་བ་འཛིན་ལ་གསོལ་བ་འདེབས། །གང་དང་ལྡན་ན་བདེ་བར་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

གཤེགས་པའི་ལམ། །སྟོན་པར་འོས་བའི་ཡོན་ཏན་བཅུ་ལྡན་པ། །མ་ལུས་

རྒྱལ་བའི་གདུང་འཚོབ་ཆོས་ཀྱི་རྗེ། །ཐེག་མཆོག་དགེ་བའི་བཤེས་ལ་

གསོལ་བ་འདེབས། །སྒོ་གསུམ་ལེགས་བསྡམས་བློ་ཆེན་བཟོད་ལྡན་དྲང། ། 

གཡོ་དང་སྒྱུ་མེད་སྔགས་དང་རྒྱུད་ཤེས་ཤིང༌། །དེ་ཉིད་བཅུ་ཟུང་བྲི་དང་

འཆད་མཁས་པའི། །རྡོ་རྗེ་འཛིན་པའི་གཙོ་ལ་གསོལ་བ་འདེབས། །

གསུམ་པ་བཀའ་དྲིན་རྗེས་སུ་དྲན་པའི་སྒོ་ནས་བུས་པ་བསྒོམ་ཞིང་གསོལ་བ་འདེབས་པ་ནི། 

སངས་རྒྱས་གྲངས་མེད་བྱོན་པས་མ་ཐུལ་བའི། །མ་རུངས་འདུལ་དཀའི་

སྙིགས་དུས་འགྲོ་བ་ལ། །བདེ་གཤེགས་ལམ་བཟང་ཇི་བཞིན་སྟོན་པ་ཡི། ། 

སྐྱབས་མགོན་ཐུགས་རྗེ་ཅན་ལ་གསོལ་བ་འདེབས། །ཐུབ་པའི་ཉི་མ་དུས་

ཀྱིས་ནུབ་གྱུར་ཏེ། །མགོན་སྐྱབས་མེད་པའི་འགྲོ་བ་མང་པོ་ལ། །རྒྱལ་བའི་

མཛད་པ་ཉེ་བར་སྒྲུབ་མཛད་བའི། །སྐྱབས་མགོན་ཐུགས་རྗེ་ཅན་ལ་གསོལ་

བ་འདེབས། །དུས་གསུམ་ཕྱོགས་བཅུའི་རྒྱལ་བ་ཐམས་ཅད་ལས། །གང་གི་

བ་སྤུའི་བུ་ག་གཅིག་ཙ་ཡང༌། །བདག་ཅག་བསོད་ནམས་ཞིང་དུ་ལེགས་

བསྔགས་པའི། །སྐྱབས་མགོན་ཐུགས་རྗེ་ཅན་ལ་གསོལ་བ་འདེབས། །བཞི་པ་

ཕྱི་ནང་གསང་བདེ་ཁོ་ན་ཉིད་ཀྱི་ཡོན་ཏན་བརྗོད་པའི་སྒོ་ནས་གསོལ་བ་འདེབས་པ་ནི། བདེ་

གཤེགས་སྐུ་གསུམ་རྒྱན་གྱི་འཁོར་ལོ་ནི། །ཐབས་མཁས་སྒྱུ་འཕྲུལ་དྲ་བའི་

འཇོ་སྒེག་ལས། །ཐ་མལ་ཚུལ་གྱིས་འགྲོ་བ་འདྲེན་མཛད་པའི། །སྐྱབས་

མགོན་ཐུགས་རྗེ་ཅན་ལ་གསོལ་བ་འདེབས། །ཁྱོད་ཀྱི་ཕུང་ཁམས་སྐྱེ་མཆེད་



བླ་མ་མཆོད་པ་རྒྱས་པ་བདེ་སྟོང་དབྱེར་མེད་མ།

ཡན་ལག་རྣམས། །བདེ་གཤེགས་རིགས་ལྔ་ཡབ་ཡུམ་སེམས་དཔའ་དང༌། ། 

ཁྲོ་བོའི་དབང་པོའི་རང་བཞིན་མཆོག་གསུམ་གྱི། །བདག་ཉིད་བླ་མ་མཆོག་

ལ་གསོལ་བ་འདེབས། །ཀུན་མཁྱེན་ཡེ་ཤེས་རོལ་པ་ལས་བྱུང་བའི། །དཀྱིལ་

འཁོར་འཁོར་ལོ་བྱེ་བའི་བདག་ཉིད་དེ། །རིགས་བརྒྱའི་ཁྱབ་བདག་རྡོ་རྗེ་

འཛིན་པའི་གཙོ། །ཟུང་འཇུག་དང་བོའི་མགོན་ལ་གསོལ་བ་འདེབས། །སྒྲིབ་

མེད་ལྷན་སྐྱེས་དགའ་བའི་རོལ་པ་དང༌། །དབྱེར་མེད་བརྟན་གཡོ་ཀུན་ཁྱབ་

ཀུན་གྱི་བདག །ཐོག་མ་མཐའ་འབྲལ་ཀུན་བཟང་དོན་དམ་གྱི། །བྱང་ཆུབ་

སེམས་དངོས་ཁྱོད་ལ་གསོལ་བ་འདེབས། །ལྔ་པ་ཕུར་ཚུགས་སུ་གསོལ་འདེབས་པ་ལ་

གཉིས། ཕུར་ཚུགས་པུ་གསོལ་བ་བཏབ་ནས་དབང་བཞི་བླང་བ་དང༌། ཐུགས་རྒྱུད་བསྐུལ་བའི་བཟས་

པ་བྱ་བའོ། །

དང་པོ་ནི། ཁྱོད་ནི་བླ་མ་ཁྱོད་ནི་ཡི་དམ་ཁྱོད་ནི་མཁའ་འགྲོ་ཆོས་སྐྱོང་

སྟེ། །དེང་ནས་བཟུང་སྟེ་བྱང་ཆུབ་བར་དུ་ཁྱོད་མིན་སྐྱབས་གཞན་མི་འཚོལ་

བས། །འདི་དང་བར་དོ་ཕྱི་མའི་མཐར་ཡང་ཐུགས་རྗེའི་ལྕགས་ཀྱུས་བཟུང་

མཛོད་ལ། །སྲིད་ཞིའི་འཇིགས་སྒྲོལ་དངོས་གྲུབ་ཀུན་སྩོལ་གཏན་གྱི་གྲོགས་

མཛོད་བར་གཅོད་སྲུངས། །ལན་གསུམ། 

དེ་ལྟར་ལན་གསུམ་གསོལ་བ་བཏབ་པའི་མཐུས། །བླ་མའི་སྐུ་གསུང་

ཐུགས་ཀྱི་གནས་རྣམས་ལ། །བདུད་རྩིའི་འོད་ཟེར་དཀར་དམར་མཐིང་ག་

གསུམ། །རིམ་དང་ཅིག་ཅར་བྱུང་ནས་བདག་ཉིད་ཀྱི། །གནས་གསུམ་རིམ་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

དང་ཅིག་ཅར་ཐིམ་པ་ལས། །སྒྲིབ་བཞི་དག་ཅིང་རྣམ་དག་དབང་བཞི་ཐོབ། ། 

སྐུ་བཞི་ཐོབ་ཅིང་བླ་མ་གཉིས་པ་ཞིག །དགྱེས་བཞིན་ཐིམ་པས་བྱིན་གྱིས་

བརླབ་པར་གྱུར། 

གཉིས་པ་ཐུགས་རྒྱུད་བསྐུལ་བའི་ཕྱིར་བཟླས་པ་བྱ་བ་ནི། ཨོཾ་ཨཱཿ གུ་རུ་བཛྲ་དྷ་ར་

མཻ་ཏྲི་ཤཱ་ས་ན་དྷ་ར་ཀརྨ་ས་ར་སིདྡྷི་ཧཱུཾ་ཧཱུཾ། ཨོཾ་ཨཿ གུ་རུ་བཛྲ་དྷ་ར་སུ་མ་ཏི་

ཀིརྟི་སིདྡྷི་ཧཱུཾ་ཧཱུཾ། ཨོཾ་མུ་ནི་མུ་ནི་མཧཱ་མུ་ནི་ཡེ་སཱཧཱ། ཨོཾ་ཨཱཿ བཛྲ་དྷཱ་ར་ཧཱུཾ་ཧཱུཾ། 

སྤྲོན། བདེ་མཆོག་གི་རིན་ཆེན་རྣམ་བཞི་སོགས་གཙོ་འཁོར་གྱི་སྔགས་རྒྱས་བསྡུས་གང་རུང་འདོན། 

ཨོཾ་ཨཱ་ཨཱཿ ཧཱུཾ། ཞེས་དེ་རྣམས་བརྒྱ་སྟོང་སོགས་ཅི་ནུས་སུ་བཟླས་མཐར། དགེ་བ་འདི་ཡིས་

མྱུར་དུ་བདག། །བླ་མ་སངས་རྒྱས་འགྲུབ་གྱུར་ནས། །འགྲོ་བ་གཅིག་ཀྱང་མ་

ལུས་པ། །དེ་ཡིས་ལ་འགོད་པར་ཤོག །

དེ་ནས་ཚོགས་ཀྱི་འཁོར་ལོ་བྱ་བ་ནི། རྡོ་རྗེ་སློབ་དཔོན་ལ་གཏང་རག་གི་མཆོད་བ་དང་

ཚོགས་ལོག་པའི་ཆེད་དུ་བྱ་བ་ཡིན་ན་གོང་གི་ནད་གསང་དབང་དང་འབྲེལ་བའི་མཆོད་ཏའི་འོག་ཏུ་

འབུལ་བ་ཡིན་ཅིང༌། དམ་ཚིག་ཉམས་ཆགས་སྐོང་བ་སོགས་བཤགས་ཚོགས་གཙོ་བོར་བྱེད་ན་གོང་

གི་བཤགས་པའི་མཚམས་སུ་འབུལ། ཡང་བསྐྱེད་རྫོགས་ཀྱི་རྟོགས་པའི་པོགས་འདོན་གྱི་ཆེད་དུ་

འབུལ་ན་འོག་གི་བསྐྱེད་རྫོགས་ལ་སློབ་ཚུལ་གྱི་ཐད་སོ་སོར་འབུལ་བ་སོགས་མན་ངག་ལས་བྱུང་བ་

ལྟར་ཤེས་པར་བྱ་ཞིང༌། འདིར་ནི་རྒྱུན་གྱི་ཚེས་བཅུའི་མཆོད་པ་དང༌། མདོ་སྔགས་གྱི་ལམ་ཡོངས་

རྫོགས་གྱི་རྟོགས་པ་སྐྱེ་བའི་གསོལ་འདེབས་ཀྱི་རྟེན་དུ་འབུལ་བ་གནད་ཆེ་ཞིང༌། དེ་ཡང་བླ་མཆོད་

གཞུང་དུ་གསུངས་པའི་ཚོགས་ཀྱི་ཆོ་ག་བཏོན་ཀྱང་འགལ་བ་མེད་མོད། བདེ་མཆོག་རྐྱང་པ་དང་སྦྱར་



བླ་མ་མཆོད་པ་རྒྱས་པ་བདེ་སྟོང་དབྱེར་མེད་མ།

བ་འབྲེལ་ཆེ་བས་དཔལ་འཁོར་ལོ་སྡོམ་པའི་ཚོགས་ཀྱི་ཆོག་ཉིད་ངག་འདོན་ཁྲིགས་ཆགས་སུ་འགོད་

པ་ལ། 

 ཨེ་མ་ཧོཿ རྨད་བྱུང་བདེ་བ་ཆེན་པོའི་ཡེ་ཤེས་མདངས། །ཆོས་

དབྱིངས་སྙིང་པོ་གསལ་བའི་འོད་ཟེར་གྱིས། །ཕྱི་ནང་སྣོད་བཅུད་ཡེ་ཤེས་

རོལ་བར་སྦྱངས། །མ་དག་འཁྲུལ་བའི་སྣང་བ་དབྱིངས་སུ་ནུབ། །གང་ཤར་

སྣོད་ཀྱི་འཇིག་རྟེན་གཞལ་ཡས་ཁང༌། །གནས་གསུམ་དཔའ་བོ་མཁའ་འགྲོའི་

གྲོང་ཁྱེར་དབུས། །བཅུད་ཀྱི་སེམས་ཅན་ལྷ་དང་ལྷ་མོ་ཡི། །རང་བཞིན་བདེ་

སྟོང་རྣམ་འཕྲུལ་ཆེན་པོར་གྱུར། །

ཚོགས་ཀྱི་ཡོ་བྱད་བྱིན་གྱི་བརླབ་པ་ནི། ཨོཾ་ཁཎྜ་རོ་ཧིས་བསངས། སྭ་བྷཱ་ཝས་

སྦྱངས། སྟོང་པའི་དང་ལས་ཚོགས་རྫས་རྣམ་རང་རང་གི་མིང་ཡིག་དང་པོ་

ཐིག་ལེས་བརྒྱན་པ་ཞུ་བ་ལས་བྱུང་བའི་བླ་མ་ཡི་དམ་སངས་རྒྱས་བྱང་

སེམས་དཔའ་བོ་མཁའ་འགྲོ་ཆོས་སྐྱོང་སྲུང་མ་སྲིད་ཞིའི་མགྲོན་རྣམས་

མཉེས་པར་བྱེད་པའི་ཚོགས་ཀྱི་མཆོད་པའི་བྱེ་བྲག་བསམ་གྱིས་མི་ཁྱབ་པ་

ཞིག་བླ་མ་ཡི་དམ་སངས་རྒྱས་བྱང་སེམས་དཔའ་བོ་མཁའ་འགྲོ་ཆོས་སྐྱོང་

སྲུང་མ་སྲིད་ཞིའི་མགྲོན་རྣམས་ཀྱི་སྦྱན་ལམ་དུ་འབྱུང་ཞིང་རྒྱས་པར་གྱུར་

ཅིག །ཨོཾ་སརྦ་བིད་པཱུ་ར་པཱུ་ར། སུ་ར་སུ་ར། ཨཱ་ཝརྟ་ཡ་ཨཱ་ཝརྟ་ཡ་ཧོཿ བཛྲ་

སྥ་ར་ཎ་ཁཾ། ཨོཾ་ཨརྒྷཾ་ཨཿཧཱུཾ། ཨོཾ་བཱདྱཾ་ཨཿཧཱུཾ། ཨོཾ་བཛྲ་བུཥྤེ་ཨཱཿཧཱུཾ། ཞེས་བ་ནས། 

ཨོཾ་བཛྲ་ཤཔྟ་ཨཱཿཧཱུཾ། ཨོཾ་རཱུ་པ་ཨཿཧཱུཾ། ནས། ཨོཾ་སྤརྴ་ཨཱཿ ཧཱུཾ། བར་དང༌། ཨོཾ་སྭ་བྷཱ་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

ཝ་བི་ཤུདྡྷེ་དྷརྨཱཿ ཏེ་བཛྲ་སིདྡྷི་ཧཱུཾ། ནམཿ སརྦ་ཏ་ཐཱ་ག་ཏ་བྷྱོ་བི་ཤྭ་མུ་ཁེ་བྷྱཿ 

སརྦ་ཐཱ་ཁཾ་ཨུཏྒ་ཏེ་སྥ་ར་ཎ་ཧཾ་མཾ་ག་ག་ན་ཁཾ་སྭཧཱ། ཨོཾ་ཨ་མྲ་ཏེ་ཧཱུཾ་ཕཊ། ཨོཾ་ཨ་

ཀཱ་རོ་མུ་ཁཾ་སརྦ་དྷརྨཱ་ཎཱཾ་ཨཱདྱ་ནུཏྤནྣ་ཏྭཱད། ནམཿ སརྦ་ཏ་ཐཱ་ག་ཏ་ཨ་ཝ་ལོ་ཀེ་ཏེ་

ཨོཾ་སཾ་བྷ་ར་སཾ་བྷ་ར་ཧཱུཾ། ཨོཾ་རུ་རུ་སྥུ་རུ་ཛྭ་ལ་ཏིཥྛ་སིདྡྷ་ལོ་ཙ་ནཱི་སརྦ་ཨརྠ་སཱ་

དྷ་ན་སཱ་ཧཱ། བདག་གི་བསམ་པའི་སྟོབས་དང་ནི། །དེ་བཞིན་གཤེགས་པའི་

སྦྱིན་སྟོབས་དང། །ཆོས་ཀྱི་དབྱིངས་ཀྱི་སྟོབས་རྣམས་ཀྱིས། །དོན་རྣམས་

གང་དག་བསམ་པ་ཀུན། །དེ་དག་ཐམས་ཅད་ཅི་རིགས་པར། །ཐོགས་པ་མེད་

པར་འབྱུང་གྱུར་ཅིག །ཅེས་སྔགས་དྲུག་ཕྱག་དྲུག་དང་བདེན་སྟོབས་བརྗོད། 

ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། ཨོཾ་སྭ་བྷཱ་ཝ་ཤུདྡྷཿསརྦ་དྷརྨཱཿསྭ་བྷཱ་ཝ་ཤུདྡྷོཉཧཾ། 

སྟོང་པ་ཉིད་དུ་གྱུར། སྟོང་པའི་ངང་ལས་ཡཾ་བྱུང་བའི་རླུང་གི་དཀྱིལ་འཁོར་

སྔོན་པོ་གཞུའི་དབྱིབས་ཅན་རྒྱལ་མཚན་གྱིས་མཚན་པ། དེའི་སྟེང་དུ་རཾ་

ལས་བྱུང་བའི་མེའི་དཀྱིལ་འཁོར་དམར་པོ་གྲུ་གསུམ་མ་མེ་འབར་བས་

མཚན་པ། དེའི་སྟེང་དུ་ཨོཾ་ཨཱཿ ཧཱུཾ་ལས་བྱུང་བའི་མི་མགོ་རློན་པའི་སྒྱེད་བུ་

གསུམ་ལ་གནས་པའི་ཨཱ་དཀར་པོ་ལས་བྱུང་བའི་ཐོད་པ་དུམ་བུ་གཅིག་པ་

ཕྱི་དཀར་ལ་ནང་དམར་བའི་ནང་གི་ཤར་དུ་ཨོཾ་དཀར་པོ་ལས་བྱུང་བའི་དྲི་

ཆེན་ཨོཾ་གྱིས་མཚན་པ། བྱ ང་དུ་ཁཾ་ལྗང་གུ་ལས་བྱུང་བའི་ཤ་ཆེན་ཁཾ་གིས་

མཚན་པ། ནུབ་ཏུ་ཨཾ་དམར་པོ་ལས་བྱུང་བའི་བྱང་སེམས་དཀར་པོ་ཨཾ་གིས་

མཚན་པ། ལྷོ ར་ཏྲཾ་སེར་པོ་ལས་བྱུང་བའི་རཀྟ་ཏྲཾ་གྱིས་མཚན་པ། དབུས་སུ་

ི

ཧཱུཾ་སྔོན་པོ་ལས་བྱུང་བའི་དྲི་ཆུ་ཧཱུཾ་གིས་མཚན་པ། མེར་ལཾ་དཀར་པོ་ལས་

བྱུང་བའི་བ་ལང་གི་ཤ་ལཾ་གྱིས་མཚན་པ། བདེན་བྲལ་དུ་མཱཾ་སྔོན་པོ་ལས་

བྱུང་བའི་ཁྱིའི་ཤ་མཱཾ་གྱིས་མཚན་པ། རླུང་དུ་པཾ་དམར་པོ་ལས་བྱུང་བའི་གླང་

པོ་ཆེའི་ཤ་པཾ་གྱིས་མཚན་པ། དབང་ལྡན་དུ་ཏཱཾ་ལྗང་གུ་ལས་བྱུང་བའི་རྟའི་ཤ་

ཏཱཾ་གྱིས་མཚན་པ། དབུས་སུ་བཾ་དམར་པོ་ལས་བྱུང་བའི་མིའི་ཤ་བཾ་གྱིས་

མཚན་པ། རླུང་གཡོས་པ་ལས་མེ་འབར་བའི་དྲོད་ཀྱིས་རྫས་རྣམས་ཡི་གེ་

དང་བཅས་པ་ཞུ་ནས་ཉི་མ་འཆར་ཀའི་མདོག་ལྟར་དམར་སེར་དུ་གྱུར། དེའི་

སྟེང་དུ་ཧཱུཾ་དཀར་པོ་ལས་བྱུང་བའི་ཁ་ཊཱཾ་ག་དཀར་པོ་བྱང་ཆུབ་ཀྱི་སེམས་ཀྱི་

བདུད་རྩིའི་རང་བཞིན་ཅན་མགོ་ཐུར་དུ་བལྟས་པ་ཐོད་པར་ལྷུང་སྟེ་ཞུ་བས་

བཅུད་དེ་དག་དངུལ་ཆུའི་མདོག་ཅན་བསིལ་བར་གྱུར། ཨོཾ་ཨ་ཨཱ། ཨི་ཨཱི། 

ཨུ་ཨཱུ། རི་རཱི། ལི་ལཱི། ཨེ་ཨཻ། ཨོ་ཨཽ། ཨཾ་ཨཿ ཀ་ཁ་ག་གྷ་ང། ཙ་ཚ་ཛ་ཛྷ་ཉ། ཊ་

ཋ་ཌ་ཌྷ་ཎ། ཏ་ཐ་ད་དྷ་ན། པ་ཕ་བ་བྷ་མ། ཡ་ར་ལ་ཝ། ཤ་ཥ་ས་ཧ། ཀྵ་ཧཱུཾ་ཧཱུཾ་

ཕཊ། ཡི་གེ་དེ་ཉིད་ཁ་དོག་སྣ་ཚོགས་པ་བདུད་རྩིའི་སྟེང་དུ་གནས་པ་རྣམས་

ཡོངས་སུ་གྱུར་པ་ལས་ཨོཾ་དཀར་པོ། ཨཱཿདམར་པོ། ཧཱུཾ་སྔོན་པོ་གསུམ་སྟེང་

ནས་སྟེང་དུ་གནས་པ་ལས་འོད་ཟེར་འཕྲོས་པས། ཕྱོ གས་བཅུ་ན་བཞུགས་

པའི་དཔའ་བོ་དང་དཔའ་མོའི་དབང་ཕྱུག་མ་རྣམས་ཀྱི་ཐུགས་ཀའི་ས་བོན་

ལས་ཡེ་ཤེས་ཀྱི་བདུད་རྩི་བཀུག་པ་ཨོཾ་ཨཱཿཧཱུཾ གསུམ་ལ་ཐིམ་ཞིང༌། དེ་

གསུམ་ཡང་རིམ་གྱིས་ཞུ་བ་ཐོད་པར་ཐིམ་པར་གྱུར། ཨོཾ་ཨཱཿཧཱུཾ་ལན་གསུམ།

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

ཚོགས་མགྲོན་སྤྱན་འདྲེན་པ་ནི། བདེ་ཆེན་ཆོས་སྐུའི་ཕོ་བྲང་དམ་པ་ནས། ། 

རིགས་བརྒྱའི་ཁྱབ་བདག་ཟུང་འཇུག་དབང་གི་རྒྱལ། །དངོས་གྲུབ་རེ་བ་སྐོང་

བའི་དྲིན་ཆེན་རྗེ། །རྩ་བརྒྱུད་བླ་མའི་ཚོགས་རྣམས་གཤེགས་སུ་གསོལ། །ཨེ་

ཡིག་གསང་པ་མཆོག་གི་གཞལ་ཡས་ནས། །ཁྱབ་བདག་ཧེརུ་ཀ་དཔལ་ཝཾ་

ཡིག་བདེ། །ཤེས་རབ་ཕག་མོར་མཉམ་སྦྱོར་དཀྱིལ་འཁོར་གཙོ། །རྣམ་རོལ་

གཟུགས་ཀྱི་བཀོད་པས་གཤེགས་སུ་གསོལ། །འཛམ་གླིང་ཉི་ཤུ་རྩ་བཞིའི་

གནས་ཡུལ་ནས། །བདེ་སྟོང་ཡེ་ཤེས་གཅིག་པུའི་གར་མཁན་མ། །གྲངས་

མེད་དཔའ་པོ་དཔའ་མོར་འབྱམས་ཀླས་པས། །ཞིང་ཁམས་དོག་བོར་འགེངས་

བཞིན་གཤེགས་སུ་གསོལ། །གཞན་མང་དག་དང་མ་དག་ཕྱོགས་བཅུའི་

ཞིང་། །གང་འདུལ་ཞི་དང་ཁྲོ་བོའི་རྣམ་འགྱུར་ཅན། །ཡིད་མ་རྒྱལ་བ་རྒྱ་མཚོ་

བཀའ་སྡོད་ཀྱི། །སྲུང་མ་དམ་ཅན་ཚོགས་རྣམས་གཤེགས་སུ་གསོལ། །མ་

དག་འཁྲུལ་པའི་ཤེས་ངོར་སྒྱུ་མ་བཞིན། །གཉིས་སྣང་དྲ་བས་བཅིངས་པའི་

རིགས་དྲུག་འགྲོ། །སྙིང་རྗེའི་ཡུལ་དུ་གྱུར་པ་ཐམས་ཅད་ཀྱང་། །ཚོགས་ཀྱི་

མཆོད་པའི་མགྲོན་དུ་གཤེགས་སུ་གསོལ། །ཨོཾ་ཨཱཿ བཛྲ་དྷ་ར་ཙཀྲ་སཾ་བྷ་ར་

སྱ་མཎྜ་ལཾ་དེ་བ་སརྦ་བུདྡྷ་བོ་དྷི་སཏྭ་ས་བ་རི་ཝཱ་ར་ཨེ་ཧྱེ་ཧི་བཛྲ་ས་མ་ཡ་ཛཿ 

ཛཿ པདྨ་ཀ་མ་ལ་ཡེ་སྟཾ། ཞེས་པས་མགྲོན་སྤྱན་དྲངས་ལ། 

འབུལ་བའི་ཚིག་དངོས་ནི། ཧོཿ དངོས་མེད་ནམ་མཁའ་ལས་བྱུང་བདེ་བ་

ཆེའི། །རྣམ་འགྱུར་ཀུན་ཏུ་བཟང་པོའི་མཆོད་སྤྲིན་འཁྲིགས། །ཤེལ་དང་ཉེ་

བའི་ཚོན་བཞིན་གང་སྣང་གི། །དབང་པོར་བདེ་བ་སྟེར་བྱེད་ཚོགས་མཆོད་

འདི། །བདེ་ཆེན་ཐར་པ་མཆོག་གི་གྲོང་ཁྱེར་དུ། །འགྲོ་རྣམས་ཐུགས་རྗེའི་

ཕྱག་གིས་འཁྲིད་མཛད་པའི། །རིགས་ཀུན་བདག་པོ་རྡོ་རྗེ་སློབ་དཔོན་

སོགས། །དངོས་བརྒྱུད་བླ་མའི་ཚོགས་རྣམས་མཉེས་ཕྱིར་འབུལ། །བཞེས་

ནས་འདིར་ཚོགས་རྣལ་འབྱོར་བདག་ཅག་ལ། །ཞི་སོགས་ལས་དང་གྲུབ་པ་

ཆེན་པོ་བརྒྱད། །མཆོག་དང་ཐུན་མོང་དངོས་གྲུབ་མ་ལུས་པ། །འབད་མེད་ད་

ལྟ་ཉིད་དུ་སྩལ་དུ་གསོལ། །ཨོཾ་ཨཱཿ གུ་རུ་བཛྲ་དྷཱ་ར་ས་པ་རི་ཝཱ་ར་ག་ཎ་ཙ་ཀྲ་

ཁཱ་ཧི། པཉྩ་ཨ་མྲ་ཏ་ཁཱ་ཧི། ཧོཿ དངོས་མེད་ནམ་མཁའ་ལས་བྱུང་བདེ་བ་

ཆེའི། །རྣམ་འགྱུར་ཀུན་ཏུ་བཟང་པོའི་མཆོད་སྤྲིན་འཁྲིགས། །ཤེལ་དང་ཉེ་

བའི་ཚོན་བཞིན་གང་སྣང་གི  །དབང་པོར་བདེ་བ་སྟེར་བྱེད་ཚོགས་མཆོད་

འདི། །ལྷན་ཅིག་སྐྱེས་དངོས་སྒྱུ་འཕྲུལ་དྲ་བའི་གར། །འཇིགས་བྱེད་ཧེ་རུ་ཀ་

དཔལ་མཁར་སྦྱོར་བའི། །རྗེས་ཆགས་ཉི་མ་སྟོང་འབར་ཕག་མོ་སྟེ། །དཀྱིལ་

འཁོར་གཙོ་བོ་ཡབ་ཡུམ་མཉེས་ཕྱིར་འབུལ། །བཞེས་ནས་འདིར་ཚོགས་

རྣལ་འབྱོར་བདག་ཅག་ལ། །ཞི་སོགས་ལས་དང་གྲུབ་པ་ཆེན་པོ་བརྒྱད། ། 

མཆོག་དང་ཐུན་མོང་དངོས་གྲུབ་མ་ལུས་པ། །འབད་མེད་ད་ལྟ་ཉིད་དུ་སྩལ་

དུ་གསོལ། །ཨོཾ་ཨཱཿ ཤྲཱི་ཧེ་རུ་ཀཿ བཛྲ་བཱ་ར་ཧི་ས་པ་རི་ཝཱ། ར་ག་ཎ་ཙཀྲ་ཁཱ་

ཧི། པཉྩ་ཨ་མྲ་ཏ་ཁཱ་ཧི། ཧོཿ དངོས་མེད་ནམ་མཁའ་ལས་བྱུང་བདེ་བ་

ཆེའི། །རྣམ་འགྱུར་ཀུན་ཏུ་བཟང་པོའི་མཆོད་སྤྲིན་འཁྲིགས། །ཤེལ་དང་ཉེ་

ི

ི

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

བའི་ཚོན་བཞིན་གང་སྣང་གི  །དབང་པོར་བདེ་བ་སྟེར་བྱེད་ཚོགས་མཆོད་

འདི། །བདེ་ཆེན་འཁོར་ལོའི་ཕྱོགས་ཀྱི་འདབ་མ་བཞིར། །སྐྲ་གྲོལ་འདོད་

ཆགས་རྒྱས་པའི་རྣམ་འགྱུར་ཅན། །མཁའ་འགྲོ་ལཱ་མ་དུ་མ་སྐྱེས་གཟུགས་

ཅན་ཏེ། །བདེ་ཆེན་འཁོར་ལོའི་ལྷ་རྣམས་མཉེས་ཕྱིར་འབུལ། །བཞེས་ནས་

འདིར་ཚོགས་རྣལ་འབྱོར་བདག་ཅག་ལ། །ཞི་སོགས་ལས་དང་གྲུབ་པ་ཆེན་

པོ་བརྒྱད། །མཆོག་དང་ཐུན་མོང་དངོས་གྲུབ་མ་ལུས་པ། །འབད་མེད་ད་ལྟ་

ཉིད་དུ་སྩལ་དུ་གསོལ། །ཨོཾ་ཨཱཿ ་སུ་ཁ་ཙཀྲ་སྱ་དེ་བཱ༔ ས་པ་རི་ཝཱ་ར་ག་ཎ་ཙ་

ཀྲ་ཁཱ་ཧི། པཉྩ་ཨ་མྲ་ཏ་ཁཱ་ཧི། ཧོཿ དངོས་མེད་ནམ་མཁའ་ལས་བྱུང་བདེ་བ་

ཆེའི། །རྣམ་འགྱུར་ཀུན་ཏུ་བཟང་པོའི་མཆོད་སྤྲིན་འཁྲིགས། །ཤེལ་དང་ཉེ་

བའི་ཚོན་བཞིན་གང་སྣང་གི  །དབང་པོར་བདེ་བ་སྟེར་བྱེད་ཚོགས་མཆོད་

འདི། །པཱུ་ལླིར་ལ་སོགས་ཐུགས་ཀྱི་གནས་བརྒྱད་ན། །ཐོད་པའི་དུམ་བུ་རབ་

གཏུམ་མ་ལ་སོགས། །ཐུགས་ཀྱི་རྡོ་རྗེ་དཔའ་བོ་དཔའ་མོའི་གར། །མཁའ་ལ་

སྤྱོད་པའི་ཚོགས་རྣམ་མཉེས་ཕྱིར་འབུལ། །བཞེས་ནས་འདིར་ཚོགས་རྣལ་

འབྱོར་བདག་ཅག་ལ། །ཞི་སོགས་ལས་དང་གྲུབ་པ་ཆེན་པོ་བརྒྱད། །མཆོག་

དང་ཐུན་མོང་དངོས་གྲུབ་མ་ལུས་པ། །འབད་མེད་ད་ལྟ་ཉིད་དུ་སྩལ་དུ་གསོལ།། 

ཨོཾ་ཨཱཿ ཙིཏྟ་ཙཀྲ་སྱ་བི་ར་ཌཱ་ཀི་ནཱི་ས་པ་རི་ཝཱ་ར་ག་ཎ་ཙཀྲ་ཁཱ་ཧི། བཉྩ་ཨ་མྲ་

ཏ་ཁཱ་ཧི། ཧོཿ དངོས་མེད་ནམ་མཁའ་ལས་བྱུང་བདེ་བ་ཆེའི། །རྣམ་འགྱུར་ཀུན་

ཏུ་བཟང་པོའི་མཆོད་སྤྲིན་འཁྲིགས། །ཤེལ་དང་ཉེ་བའི་ཚོན་བཞིན་གང་སྣང་

ི

ི

གི  །དབང་པོར་བདེ་བ་སྟེར་བྱེད་ཚོགས་མཆོད་འདི། །འདོད་པའི་གཟུགས་

སོགས་གསུང་གི་གནས་བརྒྱད་ན། །མྱུ་གུ་ཅན་དང་ས་སྲུང་མ་ལ་སོགས། ། 

གསང་གི་རྡོ་རྗེ་དཔའ་པོ་དཔའ་མོའི་གར། །ས་ལ་སྤྱོད་པའི་ཚོགས་རྣམས་

མཉེས་ཕྱིར་འབུལ། །བཞེས་ནས་འདིར་ཚོགས་རྣལ་འབྱོར་བདག་ཅག་ལ། ། 

ཞི་སོགས་ལས་དང་གྲུབ་པ་ཆེན་པོ་བརྒྱད། །མཆོག་དང་ཐུན་མོང་དངོས་

གྲུབ་མ་ལུས་པ། །འབད་མེད་ད་ལྟ་ཉིད་དུ་སྩལ་དུ་གསོལ། །ཨོཾ་ཨཱཿ ཝཱཀཿ ཙཀྲ་

སྱ་བཱི་ར་ཌཱ་ཀི་ནཱི་ས་པ་རི་ཝཱ་ར་ག་ཎ་ཙཀྲ་ཁཱ་ཧི། པཉྩ་ཨ་མྲ་ཏ་ཁཱ་ཧི། ཧོཿ 

དངོས་མེད་ནམ་མཁའ་ལས་བྱུང་བདེ་བ་ཆེའི། །རྣམ་འགྱུར་ཀུན་ཏུ་བཟང་

པོའི་མཆོད་སྤྲིན་འཁྲིགས། །ཤེལ་དང་ཉེ་བའི་ཚོན་བཞིན་གང་སྣང་གི །དབང་

པོར་བདེ་བ་སྟེར་བྱེད་ཚོགས་མཆོད་འདི། །ཡི་དྭགས་གྲོང་སོགས་སྐུ་ཡི་

གནས་བརྒྱད་ན། །སྟོབས་པོ་ཆེ་དང་འཁོར་ལོའི་ཤུགས་ཅན་སོགས། །སྐུ་ཡི་

རྡོ་རྗེ་དཔའ་བོ་དཔའ་མོའི་གར། །ས་འོག་སྤྱོད་པའི་ཚོགས་རྣམས་མཉེས་

ཕྱིར་འབུལ། །བཞེས་ནས་འདིར་ཚོགས་རྣལ་འབྱོར་བདག་ཅག་ལ། །ཞི་

སོགས་ལས་དང་གྲུབ་པ་ཆེན་པོ་བརྒྱད། །མཆོག་དང་ཐུན་མོང་དངོས་གྲུབ་

མ་ལུས་པ། །འབད་མེད་ད་ལྟ་ཉིད་དུ་སྩལ་དུ་གསོལ། །ཨོཾ་ཨཱཿ ཀཱ་ཡ་ཙཀྲ་སྱ་

བཱི་ར་ཌཱ་ཀི་ནཱི་ས་པ་རི་ཝཱ་ར་ག་ཎ་ཙཀྲ་ཁཱ་ཧི། པཉྩ་ཨ་མྲ་ཏ་ཁཱ་ཧི། ཧོཿ དངོས་

མེད་ནམ་མཁའ་ལས་བྱུང་བདེ་བ་ཆེའི། །རྣམ་འགྱུར་ཀུན་ཏུ་བཟང་པོའི་

མཆོད་སྤྲིན་འཁྲིགས། །ཤེལ་དང་ཉེ་བའི་ཚོན་བཞིན་གང་སྣང་གི །དབང་པོར་

ི

ི

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

བདེ་བ་སྟེར་བྱེད་ཚོགས་མཆོད་འདི། །དཀྱིལ་འཁོར་སྒོ་ཡི་ཕྱོགས་དང་

མཚམས་རྣམས་སུ། །རབ་ཏུ་གཏུམ་ཞིང་དྲག་ཤུལ་མ་མོ་བརྒྱད། །ཁྭ་གདོང་

མ་དང་གཤིན་རྗེ་བརྟན་མ་སོགས། །དམ་ཚིག་འཁོར་ལོའི་ལྷ་རྣམས་མཉེས་

ཕྱིར་འབུལ། །བཞེས་ནས་འདིར་ཚོགས་རྣལ་འབྱོར་བདག་ཅག་ལ། །ཞི་

སོགས་ལས་དང་གྲུབ་པ་ཆེན་པོ་བརྒྱད། །མཆོག་དང་ཐུན་མོང་དངོས་གྲུབ་

མ་ལུས་པ། །འབད་མེད་ད་ལྟ་ཉིད་དུ་སྩལ་དུ་གསོལ། །ཨོཾ་ཨཱཿ ས་མ་ཡ་ཙཀྲ་

སྱ་དེ་བཱཿ ས་པ་རི་ཝཱ་ར་ག་ཎ་ཙཀྲ་ཁཱ་ཧི། པཉྩ་ཨ་མྲ་ཏ་ཁཱ་ཧི། ཧོཿ དངོས་མེད་

ནམ་མཁའ་ལས་བྱུང་བདེ་བ་ཆེའི། །རྣམ་འགྱུར་ཀུན་ཏུ་བཟང་པོའི་མཆོད་

སྤྲིན་འཁྲིགས། །ཤེལ་དང་ཉེ་བའི་ཚོན་བཞིན་གང་སྣང་གི །དབང་པོར་བདེ་བ་

སྟེར་བྱེད་ཚོགས་མཆོད་འདི། །གངྒཱའི་རྡུལ་གྲངས་ལས་འདས་ཕྱོགས་བཅུ་

ཡི། །ཞིང་བཞུགས་ཡི་དམ་དཀྱིལ་འཁོར་ལྷ་ཚོགས་དང༌། །བདེ་གཤེགས་

སྲས་བཅས་བཀའ་སྡོད་སྲུང་མར་བཅས། །མཆོད་འོས་མགྲོན་གྱི་ཚོགས་

རྣམས་མཉེས་ཕྱིར་འབུལ། །ཨོཾ་ཨཱཿ སརྦ་བུདྡྷ་བོ་དྷི་སཏྭ་དྷརྨ་པཱ་ལ་ས་པ་རི་

ཝཱ་ར་ག་ཎ་ཙཀྲ་ཁཱ་ཧི། པཉྩ་ཨ་མྲ་ཏ་ཁཱ་ཧི། ཧོཿ དངོས་མེད་ནམ་མཁའ་ལས་

བྱུང་བདེ་བ་ཆེའི། །རྣམ་འགྱུར་ཀུན་ཏུ་བཟང་པོའི་མཆོད་སྤྲིན་འཁྲིགས། །་

ཤེལ་དང་ཉེ་བའི་ཚོན་བཞིན་གང་སྣང་གི །དབང་པོར་བདེ་བ་སྟེར་བྱེད་ཚོགས་

མཆོད་འདི། །མ་རིག་འཁྲུལ་པའི་སྣང་བས་འཁོར་བ་ན། །ལས་དང་ཉོན་

མོངས་དབང་གྱུར་རིགས་དྲུག་གི །ཉམ་ཐག་ཕ་མར་གྱུར་བའི་འགྲོ་བ་

ི

ི

སོགས། །ལན་ཆགས་སྙིང་རྗེའི་མགྲོན་རྣམས་ཚིམ་ཕྱིར་འབུལ། །རང་རང་

འདོད་དགུའི་ཚོགས་ལ་ལོངས་སྤྱད་ནས། །འཁྲུལ་སྣང་སྡུག་བསྔལ་མ་ལུས་

མྱུར་བྱང་སྟེ། །གནས་སྐབས་བདེ་དགའ་རྒྱ་མཚོར་སྦྱོད་པ་དང༌། །ངེས་

ལེགས་འབྲས་བུ་མྱུར་དུ་སྨིན་གྱུར་ཅིག །ཨོཾ་ཨཱཿ ཥ་ཌཱ་ཀཱུ་ལ་ཨ་རཱཿ ག་ཎ་

ཙཀཱ་ཁཱ་ཧི། པཉྩ་ཨ་མྲ་ཏ་ཁཱ་ཧི། དེ་ནས། ཨོཾ་ཤྲཱི་ཧེ་རུ་ཀ་ས་པ་རི་ཝཱ་ར་ཨརྒྷཾ་ནས་

ཤཔྟའི་བར་གྱི་ཆུ་གཉིས་ཉེས་སྦྱོར་རལ་མོ་བཅས་དང༌། 

རིག་མ་བཅུ་དྲུག་ནི། ཨོཾ་བཛྲ་ཝཱི་ཎི་ཧཱུཾ་ཧཱུཾ་ཕཊ། ཨོཾ་བཛྲ་ཝཾ་ཤེ་ཧཱུཾ་ཧཱུཾ་ཕཊ། 

ཨོཾ་བཛྲ་མྲ་ཏཾ་གེ་ཧཱུཾ་ཧཱུཾ་ཕཊ། ཨོཾ་བཛྲ་མུ་ར་ཛེ་ཧཱུཾ་ཧཱུཾ་ཕཊ། ཨོཾ་བཛྲ་ཧཱ་སྱ་ཛེ་ཧཱུཾ་

ཧཱུཾ་ཕཊ། ཨོཾ་བཛྲ་ལཱ་སྱ་ཧཱུཾ་ཧཱུཾ་ཕཊ། ཨོཾ་བཛྲ་གཱིརྟི་ཧཱུཾ་ཧཱུཾ་ཕཊ།ཨོཾ་བཛྲ་ནྲཏྱ་ཧཱུཾ་ཧཱུཾ་

ཕཊ། ཨོཾ་བཛྲ་བུཥྤེ་ཧཱུཾ་ཧཱུཾ་ཕཊ། ཨོཾ་བཛྲ་དྷཱུ་པེ་ཧཱུཾ་ཧཱུཾ་ཕཊ། ཨོཾ་བཛྲ་དཱི་པེ་ཧཱུཾ་ཧཱུཾ་

ཕཊ། ཨོཾ་བཛྲ་གནྡྷེ་ཧཱུཾ་ཧཱུཾ་ཕཊ། ཨོཾ་རཱུ་པ་བཛྲཱི་ཧཱུཾ་ཧཱུཾ་ཕཊ། ཨོཾ་ར་ས་བཛྲི་ཧཱུཾ་ཧཱུཾ་

ཕཊ། ཨོཾ་སྤརྴ་བཛྲི་ཧཱུཾ་ཧཱུཾ་ཕཊ། ཨོཾ་དྷརྨཱ་དྷཱ་ཏུ་བཛྲི་ཧཱུཾ་ཧཱུཾ་ཕཊ། ཅེས་འབུལ། རྒྱལ་

སྲིད་སྣ་བདུན་ལ་སོགས་པ་ཚིགས་བཅད་དང་བཅས་རྒྱས་པའམ། བསྡུན། ཨོཾ་ཤྲཱི་ཧེ་རུ་ཀ་ས་

པ་རི་ཝཱ་ར་མཧཱ་སཔྟ་རཏྣ་པྲ་ཏཱི་ཙྪ་ཧཱུཾ་སྭཱ་ཧཱ། ཞེས་སྔགས་ཙམ་གྱིས་ཕུལ་པའི་མཐར། ཨོཾ་

ཧཱུཾ་བཾ་ར་རཱ། ལ་ལཱ། ཀཾ་ཁཾ་གཾ་གྷཾ་ངཾ། ཙཾ་ཚཾ་ཛཾ་ཛྷཾ་ཉཾ། ཊཾ་ཋཾ་ཌཾ་་ཎཾ། ཏཾ་ཐཾ་དཾ་དྷཾ་ནཾ། 

པཾ་ཕཾ་བཾ་བྷཾ། ཡཾ་རཾ་ལཾ་ཝཾ། ཤཾ་ཥཾ་མཾ་ཧཾ་ཧུཾ་ཧཱུཾ་ཕཊ། ཨོཾ་ཨཱཿ ཧཱུཾ། ཞེས་ནང་མཆོད་

དང༌། ཡབ་ཀྱི་གསང་གནས་མི་དམིགས་པའི་ངང་ལས། ཧཱུཾ་དཀར་པོ་ལས་

བྱུང་བའི་རྡོ་རྗེ་དཀར་པོ་རྩེ་ལྔ་བ། བྱཱ་དམར་པོ་ལས་བྱུང་བའི་ནོར་བུ་དམར་

ི

ི

ི

ི ི ི ི



40

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

མོ་རྩེ་མོར་བྱཱ་སེར་པོས་མཚན་པ། ཡུམ་གྱི་གསང་གནས་མི་དམིགས་པའི་

ངང་ལས་ཨཱཿ ལས་བྱུང་བའི་པདྨ་དམར་པོ་འདབ་མ་གསུམ་པ་དྱཱ་དཀར་པོ་

ལས་བྱུང་བའི་བྱང་ཆུབ་ཀྱི་སེམས་མཚོན་པའི་ལྟེ་བ་དཀར་པོ་རྩེ་མོར་དྱཱ་

སེར་པོས་མཚན་པ། ཡབ་ཀྱི་ལྟེ་བར་ཟླ་གདན་ལ་ཨོཾ་བཛྲ་བཻ་རོ་ཙ་ནཱི་ཡེ་ཧཱུཾ་

ཧཱུཾ་ཕཊ་སྭཱ་ཧཱ། ཐུགས་ཀར་ཟླ་གདན་ལ་ཨོཾ་སརྦ་བུདྡྷ་ཌཱ་ཀི་ནཱི་ཡེ་བཛྲ་ཝརྞཎ་

ནཱི་ཡེ་ཧཱུཾ་ཧཱུཾ་ཕཊ་སྭཱ་ཧཱ། མགྲིན་པར་ཉི་གདན་ལ་ཨོཾ་ཤྲཱི་བཛྲ་ཧེ་ཧེ་རུ་རུ་ཀཾ་ཧཱུཾ་

ཧཱུཾ་ཕཊ། ཌཱ་ཀི་ནཱི་ཛཱ་ལ་ཤིདྡྷ་རཾ་སྭཱཧཱ། དཔྲལ་བར་ཉི་གདན་ལ་ཨོཾ་ཧྲཱིཿ ཧ་ཧ་ཧཱུཾ་

ཧཱུཾ་ཕཊ། ཡུམ་གྱི་ལྟེ་བར་ཉི་གདན་ལ་ཨོཾ་ཤྲཱི་བཛྲ་྾྾྾། ཐུགས་ཀར་ཉི་གདན་

ལ་ཨོཾ་ཧྲཱིཿ ྾྾྾། མགྲིན་པར་ཟླ་གདན་ལ་ཨོཾ་བཛྲ་བཻ་྾྾྾། དཔྲལ་བར་ཟླ་

གདན་ལ་ཨོཾ་སརྦ་྾྾྾། སྔ གས་ཐམས་ཅད་ཁ་དོག་དམར་པོ་འོད་ཟེར་འཕྲོ་

བ་གཡོན་སྐོར་དུ་གནས་པ། སྔགས་རྣམས་ཀྱང་ཕན་ཚུན་ཞལ་སྦྱོར་ཞིང་འོད་

ཟེར་འཁྱུད་པའི་རྣམ་པ་ཅན་དུ་གྱུར། ཨོཾ་ཤྲཱི་མཧཱ་སུ་ཁ་བཛྲ་ཧེ་ཧེ་རུ་རུ་ཀཾ་ཨཱཿ 

ཧཱུཾ་ཧཱུཾ་ཕཊ་སྭཱ་ཧཱ། སྙོ མས་པར་ཞུགས་པས་བྱང་སེམས་ཞུ་བ་སྤྱི་བོ་ནས་

མགྲིན་པར་སླེབ་པ་ན་དགའ་བ། མགྲིན་པ་ནས་སྙིང་གར་སླེབ་པ་ན་མཆོག་

དགའ། སྙི ང་གནས་ལྟེ་བར་སླེབ་པ་ན་ཁྱད་དགའ། ལྟེ ་བ་ནས་ནོར་བུའི་རྩེར་

སླེབ་པ་ན་ལྷན་སྐྱེས་ཀྱི་ཡེ་ཤེས་སྐྱེས་པས་ལྷ་ཐམས་ཅད་ཀྱིས་ཀྱང་བདེ་བ་

ཆེན་པོ་ཉམས་སུ་མྱོང༌། དཀྱིལ་འཁོར་གྱི་ལྷ་རྣམས་ལྷན་སྐྱེས་ཀྱི་བདེ་བ་དང་

དེ་ཁོ་ན་ཉིད་དབྱེར་མི་ཕྱེད་པའི་ཏིང་ངེ་འཛིན་ལ་སྙོམས་པར་ཞུགས་པས། 

དེ་ཁོ་ན་ཉིད་ཀྱི་མཆོད་པས་མཉེས་པར་གྱུར། 

ཞེས་གསང་བ་དང༌དེ་ཁོ་ན་ཉིད་ཀྱི་མཆོད་པ་དང༌། ཨོཾ་བཅོམ་ལྡན་ལྡན་དཔའ་པོའི་

དབང་ཕྱུག་ལ་ཕྱག་འཚལ་ཧཱུཾ་ཧཱུཾ་ཕཊ། ཨོཾ་བསྐལ་པ་ཆེན་པོའི་མེ་དང་མཉམ་

པའི་འོད་ཧཱུཾ་ཧཱུཾ་ཕཊ། ཨོཾ་རལ་པའི་ཅོད་པཎ་མི་བཟད་པ་དང་ལྡན་ཧཱུཾ་ཧཱུཾ་ཕཊ། 

ཨོཾ་མཆེ་བ་རྣམ་པར་གཙིགས་པ་འཇིགས་པའི་ཞལ་ཧཱུཾ་ཧཱུཾ་ཕཊ།  ཨོཾ་སྟོང་ཕྲག་

ཕྱག་ནི་འབར་བའི་འོད་ཟེར་ཅན་ཧཱུཾ་ཧཱུཾ་ཕཊ། ཨོཾ་དགྲ་སྟ་ཞགས་གདེངས་

མདུང་དང་ཁ་ཊྭཱཾ་འཛིན་ཧཱུཾ་ཧཱུཾ་ཕཊ། ཨོཾ་སྟག་གི་པགས་པའི་ན་བཟའ་འཛིན་པ་

ཅན་ཧཱུཾ་ཧཱུཾ་ཕཊ། ཨོཾ་སྐུ་ཆེན་དུད་ཀ་བགེགས་མཐར་མཛད་ལ་འདུད་ཧཱུཾ་ཧཱུཾ་

ཕཊ། ཨོཾ་བཅོམ་ལྡན་འདས་མ་རྡོ་རྗེ་ཕག་མོ་ལ་ཕྱག་འཚལ་ཧཱུཾ་ཧཱུཾ་ཕཊ། ཨོཾ་

འཕགས་མ་རིག་མའི་དབང་ཕྱུག་ཁམས་གསུམ་གྱིས་མི་ཐུབ་ཧཱུཾ་ཧཱུཾ་ཕཊ།  

ཨོཾ༌འབྱུང་པོའི་འཇིགས་པ་ཐམས་ཅད་རྡོ་རྗེ་ཆེན་པོས་འཇོམས་ཧཱུཾ་ཧཱུཾ་ཕཊ། 

ཨོཾ་རྡོ་རྗེའི་གདན་བཞུགས་གཞན་གྱིས་མི་ཐུབ་དབང་བྱེ་སྤྱན་ཧཱུཾ་ཧཱུཾ་ཕཊ། ཨོཾ་

གཏུམ་མོ་ཁྲོ་མོའི་གཟུགས་ཀྱིས་ཚངས་པ་སྐེམ་པར་མཛད་ཧཱུཾ་ཧཱུཾ་ཕཊ། ཨོཾ་

བདུད་རྣམས་སྐྲ་གཅིང་སྐེམ་པས་གཞན་གྱི་ཕྱོགས་ལས་རྒྱལ་ཧཱུྂ་ཧཱུྂ་ཕཊ། ཨོཾ་

རྨུགས་བྱེད་རེངས་བྱེད་རྨོངས་བྱེད་ཀུན་ལས་རྣམ་པར་རྒྱལ་ཧཱུཾ་ཧཱུཾ་ཕཊ། ཨོཾ་

རྡོ་རྗེ་ཕག༌མོ་སྦྱོར་ཆེན་འདོད་དབང་མ་ལ་འདུད་ཧཱུཾ་ཧཱུཾ་ཕཊ། ཅེས་བསྟོད་པ་རྣམས་

བྱེད། ལས་ཀྱི་རྡོ་རྗེས་རྣལ་འབྱོར་ཚོགས་པ་རྣམས་ལ། ཨོཾ་བཛྲ་པུཥྤེ་ཨཱཿ ཧཱུཾ། ཞེས་སོགས་ཉེར་

སྤྱོད་དང༌། ཨོཾ་བཛྲ་རཱུ་པ་ཨཱཿཧཱུཾ། ཞེས་སོགས་འདོད་ཡོན་ལྔའི་སྔགས་བརྗོད་པའི་སྒོ་ནས་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

མཆོད། དེ་ནས་དམ་ཚིག་ལྔ་པ་ལས། སྣོད་ནི་རེ་རེ་ཀུན་ལ་སྦྱིན། །བླ་མ་ལ་ནི་སྣོད་གཉིས་དབུལ། །ཞེས་

རྡོ་རྗེ་སློབ་དཔོན་ལ་ཚོགས་ཀྱི་འདུས་པ་གཞན་ལས་བཟའ་བཏུང་ཉིས་འགྱུར་སྣོད་དུ་བཤམས་པ་ལས་

ཀྱི་རྡོ་རྗེ་དུར་ཁྲོད་ཀྱི་རྒྱན་དང་ལྡན་པས་ལག་པ་གཡོན་དུ་བཟུང༌། གཡས་པས་རྩེ་གསུམ་གྱི་ཕྱག་རྒྱ་

ཞེས་བྱ་བ་མཐེ་བོང་དང་མཐེའུ་ཆུང་རྩེ་སྤྲད། སོར་མོ་གཞན་གསུམ་བསྒྲེད་བ་བསྟན་ཏེ། གཟིགས་

ཤིག་མཛེས་པ་དམ་པའི་ཆོས། །འདི་ལ་ཐེ་ཚོམ་བྱ་མི་དགོས། །བྲམ་ཟེ་ཁྱི་

དང་གདོལ་པ་རྣམས། །རང་བཞིན་གཅིག་ཏུ་རྟོགས་ལ་ཟོ། །ཨོཾ་ཨཱཿ ཧཱུཾ་ཨ་ལ་

ལ་ཧོཿ སྭཱཧཱ། ཞེས་སྙིང་པོ་རྒྱན་ལས་འབྱུང་བ་བཞིན་བརྗོད་དེ་ཕུལ། ལེན་པ་པོས་ཀྱང་པད་ཀོར་

སྔོན་དུ་འགྲོ་བས་སྔར་གྱི་ཕྱག་རྒྱས་བླངས་ཏེ། འདོད་ཆགས་དྲི་མ་བྲལ་བ་ཡི། །རིན་ཐང་

མེད་པ་ལེགས་འོང་ཆོས། །གཟུང་དང་འཛིན་པ་རྣམ་སྤངས་པ། །དེ་ཁོ་ན་ལ་

ཕྱག་འཚལ་ལོ། །ཨོཾ་ཨཱཿ ཧཱུཾ། ཞེས་བརྗོད། 

དེ་རྗེས་སྒྲུབ་ཐབས་ལས་འབྱུང་བ་ལྟར་ནང་གི་སྦྱིན་སྲེག་གི་ཚུལ་དུ་ལོངས་སྤྱོད། བདེ་བ་

བསྐུལ་བའི་ཕྱིར་དཔྱིད་ཀྱི་རྒྱལ་མོའི་གླུ་སྙན་པའི་དབྱངས་དང་བཅས་པའི་སྒོ་ནས་བརྗོད་པ་ནི། ཧཱུཾཿ 

དེ་བཞིན་གཤེགས་པ་ཐམས་ཅད་དང༌། །དཔའ་བོ་དང་ནི་རྣལ་འབྱོར་

མ། །མཁའ་འགྲོ་དང་ནི་མཁའ་འགྲོ་མ། །ཀུན་ལ་བདག་ནི་གསོལ་བ་འདེབས། 

བདེ་བ་མཆོག་ལ་དགྱེས་པའི་ཧེ་རུ་ཀ །བདེ་བས་རབ་མྱོས་མ་ལ་བསྙེན་

བྱས་ནས། །ཆོ་ག་བཞིན་དུ་ལོངས་སྤྱོད་པ་ཡིས་ནི། །ལྷན་སྐྱེས་བདེ་བའི་

སྦྱོར་བ་ལ་ཞུགས་སོ། །ཨ་ལ་ལ། ལ་ལ་ཧོ། ཨ་ཨི་ཨཱཿ། ཨ་ར་ལི་ཧོ། །དྲི་མེད་

མཁའ་འགྲོའི་ཚོགས་རྣམས་ཀྱིས། ། བརྩེ་བས་གཟིགས་ལ་ལས་ཀུན་མཛོད། 



བླ་མ་མཆོད་པ་རྒྱས་པ་བདེ་སྟོང་དབྱེར་མེད་མ།

ཧཱུཾཿ དེ་བཞིན་གཤེགས་པ་ཐམས་ཅད་དང༌། །དཔའ་བོ་དང་ནི་རྣལ་འབྱོར་

མ། །མཁའ་འགྲོ་དང་ནི་མཁའ་འགྲོ་མ། །ཀུན་ལ་བདག་ནི་གསོལ་བ་

འདེབས། །བདེ་བ་ཆེན་པོས་ཡིད་ནི་རབ་བསྐྱོད་པས། །ལུས་ནི་ཀུན་ཏུ་གཡོ་

བའི་གར་གྱིས་ནི། །ཕྱག་རྒྱའི་པད་མར་རོལ་བའི་བདེ་བ་ཆེ། །རྣལ་འབྱོར་མ་

ཚོགས་རྣམས་ལ་མཆོད་པར་མཛོད། །ཨ་ལ་ལ། ལ་ལ་ཧོ། ཨ་ཨི་ཨཱཿ། ཨ་ར་

ལི་ཧོ། དྲི ་མེད་མཁའ་འགྲོའི་ཚོགས་རྣམས་ཀྱིས། །བརྩེ་བས་གཟིགས་ལ་

ལས་ཀུན་མཛོད། །ཧཱུཾཿ དེ་བཞིན་གཤེགས་པ་ཐམས་ཅད་དང༌། །དཔའ་བོ་

དང་ནི་རྣལ་འབྱོར་མ། །མཁའ་འགྲོ་དང་ནི་མཁའ་འགྲོ་མ། །ཀུན་ལ་བདག་ནི་

གསོལ་བ་འདེབས། །ཡིད་འོང་ཞི་བའི་ཉམས་ཀྱིས་གར་མཛད་མ། །རབ་

དགྱེས་མགོན་པོ་ཁྱོད་དང་མཁའ་འགྲོའི་ཚོགས། །བདག་གི་མདུན་དུ་

བཞུགས་ཏེ ་བྱིན་རློབས་ལ། །ལྷན་སྐྱེས་བདེ ་ཆེན་བདག་ལ་སྩོལ་དུ་

གསོལ། །ཨ་ལ་ལ། ལ་ལ་ཧོ། ཨ་ཨི་ཨཱཿ། ཨ་ར་ལི་ཧོ། །དྲི་མེད་མཁའ་འགྲོ་

ཚོགས་རྣམས་ཀྱིས། །བརྩེ་བས་གཟིགས་ལ་ལས་ཀུན་མཛོད། །དེ་བཞིན་

གཤེགས་པ་ཐམས་ཅད་དང༌། །དཔའ་བོ་དང་ནི་རྣལ་འབྱོར་མ། །མཁའ་འགྲོ་

དང་ནི་མཁའ་འགྲོ་མ། །ཀུན་ལ་བདག་ནི་གསོལ་བ་འདེབས། །བདེ་ཆེན་ཐར་

པའི་མཚན་ཉིད་ལྡན་པ་ཁྱོད། །བདེ་ཆེན་སྤངས་པའི་དཀའ་ཐུབ་དུ་མ་ཡིས། ། 

ཚེ་གཅིག་གྲོལ་བར་མི་བཞེད་བདེ་ཆེན་ཡང༌། །ཆུ་སྐྱེས་མཆོག་གི་དབུས་ན་

གནས་པ་ཡིན། །ཨ་ལ་ལ། ལ་ལ་ཧོ། ཨ་ཨི་ཨཱཿ། ཨ་ར་ལི་ཧོ། །དྲི་མེད་མཁའ་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

འགྲོའི་ཚོགས་རྣམས་ཀྱིས། །བརྩེ་བས་གཟིགས་ལ་ལས་ཀུན་མཛོད། །ཧཱུཾཿ དེ་

བཞིན་གཤེགས་པ་ཐམས་ཅད་དང༌། །དཔའ་བོ་དང་ནི་རྣལ་འབྱོར་མ། ། 

མཁའ་འགྲོ ་དང ་ནི ་མཁའ ་འགྲོ ་མ །   །ཀུན ་ལ ་བདག་ནི ་གསོལ ་བ ་

འདེབས། །འདམ་གྱི་དབུས་སུ་སྐྱེས་པའི་པད་མ་བཞིན། །ཆགས་ལས་སྐྱེས་

ཀྱང་ཆགས་པའི་སྐྱོན་མ་གོས། །རྣལ་འབྱོར་མ་མཆོག་པད་མའི་བདེ་བ་

ཡིས། །སྲིད་པའི་འཆིང་བ་མྱུར་དུགྲོལ་བར་མཛོད། །ཨ་ལ་ལ། ལ་ལ་ཧོ། ཨ་

ཨི་ཨཱཿ། ཨ་ར་ལི་ཧོ། དྲི ་མེད་མཁའ་འགྲོའི་ཚོགས་རྣམས་ཀྱིས། །བརྩེ་བས་

གཟིགས་ལ་ལས་ཀུན་མཛོད། །ཧཱུཾཿ དེ་བཞིན་གཤེགས་པ་ཐམས་ཅད་དང༌། ། 

དཔའ་བོ་དང་ནི་རྣལ་འབྱོར་མ། །མཁའ་འགྲོ་དང་ནི་མཁའ་འགྲོ་མ། །ཀུན་ལ་

བདག་ནི་གསོལ་བ་འདེབས། །སྦྲང་རྩིའི་འབྱུང་གནས་རྣམས་ཀྱི་སྦྲང་རྩིའི་

བཅུད། །བུང་བའི་ཚོགས་ཀྱིས་ཀུན་ནས་འཐུང་བ་ལྟར། །མཚན་ཉིད་དྲུག་

ལྡན་མཚོ་སྐྱེས་རྒྱས་པ་ཡིས། །བཅུད་བཅིངས་པ་ཡི་རོ་ཡིས་ཚིམས་པར་

མཛོད། །ཨ་ལ་ལ། ལ་ལ་ཧོ། ཨ་ཨི་ཨཱཿ། ཨ་ར་ལི་ཧོ། དྲི ་མེད་མཁའ་འགྲོའི་

ཚོགས་རྣམས་ཀྱིས། །བརྩེ་བས་གཟིགས་ལ་ལས་ཀུན་མཛོད། །

མཚམས་འདིར་གཏོར་མ་འབུལ་བར་སྤྲོ་ན་ལཱུ་ནག་དྲིལ་གསུམ་ལུས་དཀྱིལ་སོགས་རང་རང་

གི་ཆོ་ག་ལྟར་འབུལ་ཡོད། 

དེ་ནས་ཚོགས་ལྷག་འབུལ་བ་ནི། རྣལ་འབྱོར་པ་རྣམས་ཀྱིས་ལོངས་སྤྱད་པའི་ལྷག་མ་བསྡུས་

པ་ཕུང་དང་བསྲེས། སློ བ་དཔོན་གྱི་ཁའི་ཐད་ཀར་འབར་བའི་ཕྱག་རྒྱ་བཅས་ནས་ཆང་གི་ཁ་ཀྲུ་གདབ། 

ཧཱུཾ༔ གི་སྒྲ་དྲག་པོ་དང་ཧཱུཾ་ཕཱུཾ་ཞེས་བརྗོད། ཨོཾ་ཨཱཿ ཧཱུཾ་གིས་བྱིན་གྱིས་བརླབ། ཧོཿ དངོས་མེད་

ནམ་མཁའ་ལས་བྱུང་བདེ་བ་ཆེའི། །རྣམ་འགྱུར་ཀུན་ཏུ་བཟང་པོའི་མཆོད་

སྤྲིན་འཁྲིགས། །ཤེལ་དང་ཉེ་བའི་ཚོན་བཞིན་གང་སྣང་གི །དབང་པོར་བདེ་བ་

སྟེར་བྱེད་ཚོགས་ལྷག་འདི། །དཀྱིལ་འཁོར་ཆེན་པོའི་ཕྱི་རོལ་དུར་ཁྲོད་

ན། །གཏུམ་དྲག་གཅིག་ཏུ་མ་ངེས་རྣམ་འགྱུར་ཅན། །ཕྱོགས་སྐྱོང་ཞིང་སྐྱོང་

དྲེགས་པ་སྡེ་བརྒྱད་སོགས། །ལྷག་མའི་མགྲོན་གྱི་ཚོགས་རྣམས་མཉེས་ཕྱིར་

འབུལ། །བཞེས་ནས་འདིར་ཚོགས་རྣལ་འབྱོར་བདག་ཅག་ལ། །ནད་གདོན་

ཕྱི་ནང་བར་གཅོད་ཞིབ་དང༌། །མཐུན་རྐྱེན་ཚེ་དཔལ་དབང་ཕྱུག་གྲགས་པ་

སོགས། །མཆོག་ཐུན་དངོས་གྲུབ་འགྲུབ་པའི་སྟོང་གྲོགས་མཛོད། །ཨོཾ་ད་ཤ་

དིཀྩ་ཀྵེ་ཏྲ་པཱ་ལ་ས་པ་རི་ཝཱ་ར་ཨརྒྷཾ། སོགས་ཀྱི་མཆོད། ཨོཾ་ཨཱ་ད་ཤ་དིཀྩ་ཀྵེ་ཏྲ་པཱ་

ལ་ས་པ་རི་ཝཱ་ར་ག་ཎ་ཙཀྲ་ཁཱ་ཧི། བཉྩ་ཨ་མྲ་ཏ་ཁཱ་ཧི། ཨོཾ་སརྦ་ཁ་ཁ་ཁཱ་ཧི་ཁཱ་

ཧི། ཨུཙྪི་ཥྚ་བྷཀྵེ་བྷྱ་སྭཱཧཱ། རྣལ་འབྱོར་བདག་ཅག་འཁོར་བཅས་ལ། །ནད་

མེད་ཚེ་དང་དབང་ཕྱུག་དང༌། །དཔལ་དང་གྲགས་དང་སྐལ་བ་བཟང༌། ། 

ལོངས་སྤྱོད་རྒྱ་ཆེན་ཀུན་ཐོབ་ཅིང༌། །ཞི་དང་རྒྱས་ལ་སོགས་པ་ཡི། །ལས་

ཀྱི་དངོས་གྲུབ་བདག་ལ་སྩོལ། །དམ་ཚིག་ཅན་གྱིས་བདག་ལ་སྲུངས། །དངོས་

གྲུབ་ཀུན་གྱི་སྟོང་གྲོགས་མཛོད། །དུས་མིན་འཆི་དང་ནད་རྣམས་དང༌། ། 

གདོན་དང་བགེགས་རྣམས་མེད་པར་མཛོད། །རྨི་ལམ་ངན་དང་མཚན་མ་

ངན། །བྱ་བྱེད་ངན་པ་མེད་པར་མཛོད། །འཇིག་རྟེན་བདེ་ཞིང་ལོ་ལེགས་

ི

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

དང༌། །འབྲུ་རྣམས་འཕེལ་ཞིང་ཆོས་འཕེལ་དང༌། །བདེ་ལེགས་ཐམས་ཅད་

འབྱུང་བ་དང་། །ཡིད་ལ་འདོད་པ་ཀུན་འགྲུབ་ཤོག །སྦྱིན་པ་རྒྱ་ཆེན་གྱུར་པ་

འདི་ཡི་མཐུས། །འགྲོ་བའི་དོན་དུ་རང་བྱུང་སངས་རྒྱས་ཤོག །སྔོན་ཚེ་རྒྱལ་

བ་རྣམས་ཀྱི་མ་བསྒྲལ་བའི། །སྐྱེ་བོའི་ཚོགས་རྣམས་སྦྱིན་པས་གྲོལ་གྱུར་

ཅིག །ཅེས་ལྷག་གཏོར་ཕྱི་རོལ་ཏུ་གཏོང་ངོ། །དེ་དག་ནི་ཚོགས་ཀྱི་འཁོར་ལོ་ཇི་ལྟར་བྱ་བའི་རིམ་

པའོ། །

བཞི་བ་འདོད་བྱའི་དོན་ལ་སྨོན་ཅིང་ལམ་ཡོངས་རྫོགས་ལ་བྱིན་རླབས་ཞུ་བ་ལ། ལམ་གྱི་རྩ་

བ་བཤེས་གཉེན་བསྟེན་ཚུལ་ལ་སློབ་པ་ནི། ཞིང་མཆོག་དམ་པ་རྗེ་བཙུན་བླ་མ་ལ། ། 

མཆོད་ཅིང་གུས་པས་གསོལ་བ་བཏབ་པའི་མཐུས། །བདེ་ལེགས་རྩ་བ་མགོན་

པོ་ཁྱོད་ཉིད་ཀྱིས། །དགྱེས་བཞིན་རྗེས་སུ་འཛིན་པར་བྱིན་གྱིས་རློབས། ། 

བསྟེན་ནས་བློ་སྦྱོང་བ་ལ། བསྲེག་ཆེན་ཐུན་མོང་བའི་ལམ་ལ་སློབ་ཚུལ་གྱི་སྔོན་འགྲོ་སྐྱེས་བུ་ཆུང་

འབྲིང་ལ་སློབ་པ་ནི། ལན་ཅིག་ཙམ་ཞིག་རྙེད་པའི་དལ་འབྱོར་འདི། །རྙེད་དཀའ་

མྱུར་དུ་འཇིག་པའི་ཚུལ་རྟོགས་ནས། །དོན་མེད་ཚེ་འདིའི་བྱ་བས་མི་གཡེང་

བར། །དོན་ལྡན་སྙིང་པོ་ལེན་པར་བྱིན་གྱིས་རློབས། །ངན་སོང་སྡུག་བསྔལ་

བར་བའི་མེས་འཇིགས་ནས། །སྙིང་ནས་དཀོན་མཆོག་གསུམ་ལ་སྐྱབས་

འགྲོ་ཞིང༌། །སྡིག་སྤོང་དགེ་ཚོགས་མཐའ་དག་བསྒྲུབ་པ་ལ། །བརྩོན་པ་ལྷུར་

ལེན་བྱེད་པར་བྱིན་གྱིས་རློབས། །ལས་དང་ཉོན་མོངས་རྦ་ཀློང་དྲག་ཏུ་འཁྲུག ། 

སྡུག་བསྔལ་གསུམ་གྱི་ཆུ་སྲིན་མང་པོས་གཙས། །མཐའ་མེད་འཇིགས་རུང་

སྲིད་མཚོ་ཆེན་པོ ་ལས། །ཐར་འདོད་ཤུགས་དྲག་སྐྱེ་བར་བྱིན་གྱིས་

རློབས། །བཟོད་དཀའ་བཙོན་ར་འདྲ་བའི་འཁོར་བ་འདི། །དགའ་བའི་ཚལ་

ལྟར་མཐོང་བའི་བློ་སྤངས་ནས། །བསླབ་གསུམ་འཕགས་པའི་ནོར་གྱི་མཛོད་

བཟུང་སྙེ། །ཐར་པའི་རྒྱལ་མཚན་འཛིན་པར་བྱིན་གྱིས་རློབས། །དངོས་གཞི་

བྱང་ཆུབ་ཀྱི་སེམས་དང་རྒྱལ་སྲས་ཀྱི་སྤྱོད་པ་ལ་སློབ་ཚུལ་ནི། ཉམ་ཐག་འགྲོ་བ་འདི་ཀུན་

བདག་གི་མ། །ཡང་ཡང་དྲིན་གྱིས་བ་སྐྱངས་པའི་ཚུལ་བསམས་ནས། །སྡུག་

པའི་བུལ་བརྩེ་བའི་མ་བཞིན་དུ། །བཅོས་མིན་སྙིང་རྗེ་སྐྱེ་བར་བྱིན་གྱིས་

རློབས། །སྡུག་བསྔལ་ཕྲ་མོ་ཙམ་ཡང་མི་འདོད་ཅིང༌། །བདེ་ལ་ནམ་ཡང་ཆོག་

ཤེས་མེད་པར་ནི། །བདག་དང་གཞན་ལ་ཁྱད་པར་ཡོད་མིན་ཞེས། །གཞན་

བདེ་དགའ་བ་བསྐྱེད་པར་བྱིན་གྱིས་རློབས། །རང་ཉིད་གཅེས་པར་འཛིན་

པའི་གཅོང་ནད་འདི། །མི་འདོད་སྡུག་བསྔལ་བསྐྱེད་པའི་རྒྱུར་མཐོང་ནས། ། 

ལེ་ལན་བདས་ལ་འཁོན་དུ་བཟུང་བྱས་ཏེ། །བདག་འཛིན་གདོན་ཆེན་

འཇོམས་པར་ཕྱིན་གྱིས་རློབས། །མ་རྣམས་གཅེས་བཟུང་བདེ་ལ་འགོད་པའི་

བློ། །མཐའ་ཡས་ཡོན་ཏན་འབྱུང་བའི་སྒོར་མཐོང་ནས། །འགྲོ་བ་འདི་དག་

བདག་གི་དགྲར་ལངས་ཀྱང༌། །སྲོག་ལས་གཅེས་པར་འཛིན་པར་བྱིན་གྱིས་

རློབས། །མདོར་ན་བྱིས་པ་རང་དོན་ཁོ་ན་དང༌། །ཐུབ་དབང་གཞན་དོན་

འབའ་ཞིག་མཛད་པ་ཡི། །སྐྱོན་དང་ཡོན་ཏན་དབྱེ་བ་རྟོགས་པའི་བློས། ། 

བདག་གཞན་མཉམ་བརྗེ་ནུས་པར་བྱིན་གྱིས་རློབས། །རང་ཉིད་གཅེས་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

འཛིན་རྒྱུད་པ་ཀུན་གྱི་སྒོ། །མ་རྣམས་གཅེས་འཛིན་ཡོན་ཏན་ཀུན་གྱི་གཞི། ། 

དེ་ཕྱིར་བདག་གཞན་བརྗེ་བའི་རྣལ་འབྱོར་ལ། །ཉམས་ལེན་སྙིང་པོར་བྱེད་

པར་བྱིན་གྱིས་རློབས། །དེས་ན་རྗེ་བཙུན་བླ་མ་ཐུགས་རྗེ་ཅན། །མགྱུར་འགྲོ་

བའི་སྡིག་སྒྲིབ་སྡུག་བསྔལ་ཀུན། །མ་ལུས་ད་ལྟ་བདག་ལ་སྨིན་པ་དང༌། ། 

བདག་གི་བདེ་དགེ་གཞན་ལ་བཏང་བ་ཡིས། །འགྲོ་ཀུན་བདེ་དང་ལྡན་པར་

བྱིན་གྱིས་རློབས། །འདི་ལན་གསུམ་དུ་འདོན་པ་ཕྱག་ལེན་དུ་མཛད། སྣོད་བཅུད་སྡིག་

པའི་འབྲས་བུས་ཡོངས་གང་སྟེ། །མི་འདོད་སྡུག་བསྔལ་ཆར་ལྟར་བབས་

གྱུར་ཀྱང༌། །ལས་ངན་འབྲས་བུ་ཟད་པའི་རྒྱུར་མཐོང་ནས། །རྐྱེན་ངན་ལམ་དུ་

ལོངས་པར་བྱིན་གྱིས་རློབས། །མདོར་ན་བཟང་ངན་སྣང་བ་ཅི་ཤར་ཡང༌། ། 

ཆོས་ཀུན་སྙིང་པོ་སྟོབས་ལྔའི་ཉམས་ལེན་གྱིས། །བྱང་ཆུབ་སེམས་གཉིས་

འཕེལ་བའི་ལམ་བསྒྱུར་ཏེ། །ཡིད་བདེ་འབའ་ཞིག་བསྒོམ་པར་བྱིན་གྱིས་

རློབས། །སྦྱོར་བ་བཞི་དང་ལྡན་པའི་ཐབས་མཁས་ཀྱིས། །འཕྲལ་ལ་གང་

ཐུབ་སྒོམ་ལ་སྦྱོར་བ་དང༌། །བློ་སྦྱོང་དམ་ཚིག་བསླབ་བྱའི་ཉམས་ལེན་

གྱིས། །དལ་འབྱོར་དོན་ཆེན་བྱེད་པར་བྱིན་གྱིས་རློབས། །གཏོར་ལེན་རླུང་

ལ་བསྐྱོན་བའི་འཕྲུལ་བདེགས་ཅན། །བྱམས་དང་སྙིང་རྗེ་ལྷག་པའི་བསམ་པ་

ཡིས། །འགྲོ་རྣམས་སྲིད་མཚོ་ཆེ་ལས་སྒྲོལ་བའི་ཕྱིར། །བྱང་ཆུབ་སེམས་

ཉིད་འབྱོངས་པར་བྱིན་གྱིས་རློབས། །དུས་གསུམ་རྒྱལ་བ་ཀུན་གྱི་བགྲོད་

གཅིག་ལམ། །རྣམ་དག་རྒྱལ་སྲས་སྡོམ་པས་རྒྱུང་བསྡམས་ཤིང༌། །ཐེག་



བླ་མ་མཆོད་པ་རྒྱས་པ་བདེ་སྟོང་དབྱེར་མེད་མ།

མཆོག་ཚུལ་ཁྲིམས་གསུམ་གྱི་ཉམས་ལེན་ལ། །བརྩོན་པ་ལྷུར་ལེན་བྱེད་པར་

བྱིན་གྱིས་རློབས། །ལུས་དང་ལོངས་སྤྱོད་དུས་གསུམ་དགེ་ཚོགས་

བཅས། །སེམས་ཅན་རང་རང་འདོད་པའི་དངོས་བསྒྱུར་ཏེ། །ཆགས་མེད་

གཏོང་སེམས་སྤེལ་བའི་མན་ངག་གིས། །སྦྱིན་པའི་ཕར་ཕྱིན་རྫོགས་པར་

བྱིན་གྱིས་རློབས། །སོ་ཐར་བྱང་སེམས་གསང་སྔགས་སྡོམ་པ་ཡི། །བཅས་

མཚམས་སྲོག་གི་ཕྱིར་ཡང་མི་གཏོང་ཞིང༌། །དགེ་ཆོས་སྡུད་དང་སེམས་ཅན་

དོན་བསྒྲུབ་པའི། །ཚུལ་ཁྲིམས་ཕར་ཕྱིན་རྫོགས་པར་བྱིན་གྱིས་རློབས། ། 

ཁམས་གསུམ་སྐྱེ་དགུ་མ་ལུས་ཁྲོས་གྱུར་ཏེ། །གཤེ་ཞིང་མཚང་འབྲུ་

བསྡིགས་ཤིང་སྲོག་གཅོད་ཀྱང༌། །མི་འཁྲུགས་གནོད་ལན་ཕན་པ་སྒྲུབ་བྱེད་

པའི། །བཟོད་པའི་ཕར་ཕྱིན་རྫོགས་པར་བྱིན་གྱིས་རློབས། །སེམས་ཅན་རེ་

རེའི་ཕྱིར་ཡང་མནར་མེད་པའི། །མེ་ནང་བསྐལ་པ་རྒྱ་མཚོར་གནས་དགོས་

ཀྱང༌། །སྙིང་རྗེས་མི་སྐྱོ་བྱང་ཆུབ་མཆོག་བརྩོན་པའི། །བརྩོན་འགྲུས་ཕར་

ཕྱིན་རྫོགས་པར་བྱིན་གྱིས་རློབས། །བྱིང་རྒོད་རྣམ་པ་གཡེང་བའི་སྐྱོང་

སྤངས་ནས། །ཆོས་ཀུན་བདེན་པས་སྟོང་པའི་གནས་ལུགས་ལ། །རྩེ་གཅིག་

མཉམ་པར་འཇོག་པའི་ཏིང་འཛིན་གྱིས། །བསམ་གཏན་ཕར་ཕྱིན་རྫོགས་

པར་བྱིན་གྱིས་རློབས། །དེ་ཉིད་སོ་སོར་རྟོག་པའི་ཤེས་རབ་ཀྱིས། །དྲངས་

པའི་ཤིན་སྦྱངས་བདེ་ཆེན་དང་འབྲེལ་བ། །དོན་དམ་མཉམ་གཞན་ནམ་

མཁའི་རྣལ་འབྱོར་གྱིས། །ཤེས་རབ་ཕར་ཕྱིན་རྫོགས་པར་བྱིན་གྱིས་

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

རློབས། །ཕྱི་ནང་ཆོས་རྣམས་སྒྱུ་མ་རྨི་ལམ་དང༌། །དྭངས་པའི་མཚོ་ནང་ཟླ་

གཟུགས་ཇི་བཞིན་དུ། །སྣང་ཡང་བདེན་པར་མེད་པའི་ཚུལ་རྟོགས་ནས། །སྒྱུ་

མའི་ཏིང་འཛིན་རྫོགས་པར་བྱིན་གྱིས་རློབས། །འཁོར་འདས་རང་བཞིན་

རྡུལ་ཙམ་མེད་པ་དང༌། །རྒྱུ་འབྲས་རྟེན་འབྲེལ་བསླུ་བ་མེད་པ་གཉིས། །ཕན་

ཚུལ་འགལ་མེད་གྲོགས་སུ་འཆར་བ་ཡིན། །ཀླུ་སྒྲུབ་དགོངས་དོན་རྟོགས་

པར་བྱིན་གྱིས་རློབས། །ཐུན་མོངས་མ་ཡིན་པ་རྡོ་རྗེ་ཐེག་པ་ལ་སློབ་ཚུལ་ནི། དེ་ནས་རྡོ་

རྗེ་འཛིན་པའི་དེད་དཔོན་གྱི། །དྲིན་ལས་རྒྱུད་སྡེ་རྒྱ་མཚོའི་འཇིངས་བརྒལ་

ཏེ། །དངོས་གྲུབ་རྩ་བ་དམ་ཚིག་སྡོམ་པ་རྣམས། །སྲོག་ལས་གཅེས་པར་

འཛིན་པར་བྱིན་གྱིས་རློབས། །སྐྱེ་ཤི་བར་དོ་རྒྱལ་བའི་སྐུ་གསུམ་དུ། །བསྒྱུར་

པའི་རིམ་པ་དང་པོའི་རྣལ་འབྱོར་གྱིས། །ཐ་མལ་སྣང་ཞེན་དྲི་མ་ཀུན་སྦྱངས་

ཏེ། །གང་སྣང་ལྷ་སྐུར་འཆར་བར་བྱིན་གྱིས་རློབས། །སྙིང་གའི་འདབ་བརྒྱད་

དྷཱུ་ཏཱིའི་དབུས་དག་ཏུ། །མགོན་ཁྱོད་ཞབས་སེན་བཀོད་པ་ལས་བྱུང་བ། །འོད་

གསལ་སྒྱུ་ལུས་ཟུང་དུ་འཇུག་པའི་ལམ། །ཚེ་འདིར་མངོན་དུ་འགྱུར་བར་

བྱིན་གྱིས་རློབས། །བཙན་ས་མ་ཟིན་ན་འཕོ་བའི་རྣལ་འབྱོར་ལ་སློབ་ཚུལ་ནི། ལམ་སྣ་མ་

ཟིན་འཆི ་བའི ་དུས་བྱེད་ན། །བཙན་ཐབས་འཚང་རྒྱ་བླ་མའི ་འཕོ ་བ་

ནི། །སྟོབས་ལྔ་ཡང་དག་སྦྱར་བའི་གདམས་ངག་གིས། །དག་པའི་ཞིང་དུ་

བགྲོད་པར་བྱིན་གྱིས་རློབས། །ཚེ་རབས་ཐམས་ཅད་དུ་བླ་མས་འཛིན་གྱི་སྨོན་ལམ་བྱ་

ཚུལ་ནི། མདོ་ན་སྐྱེ་ཞིང་སྐྱེ་བ་ཐམས་ཅད་དུ། །མགོན་པོ་ཁྱོད་ཀྱིས་འབྲལ་མེད་

རྗེས་བཟུང་ནས། །སྐུ་གསུང་ཐུགས་ཀྱི་གསང་བ་ཀུན་འཛིན་པའི། །སྲས་ཀྱི་

ཐུ་བོར་འགྱུར་བར་བྱིན་གྱིས་རློབས། །མགོར་ཁྱོད་གང་དུ་མངོན་པར་སངས་

རྒྱས་པའི། །འཁོར་གྱི་ཐོག་མ་ཉིད་དུ་བདག་གྱུར་ཏེ། །གནས་སྐབས་མཐར་

ཐུག་དགོས་འདོད་མ་ལུས་པ། །འབང་མེད་ལྷུན་གྱིས་གྲུབ་པའི་བཀྲ་ཤིས་

སྩོལ། །

དེ་ནས་ཐུན་མཐར་ཚོགས་ཞིང་བསྡུ་ཚུལ་ནི། དེ་ལྟར་གསོལ་བ་བཏབ་པས་བླ་མ་

མཆོག །བྱིན་གྱིས་རློབ་ཕྱིར་དགྱེས་བཞིན་སྤྱི་བོར་བྱོན། །སླར་ཡང་སྙིང་

གའི་པདྨའི་ཟེའུ་འབྲུ་ལ། །ཞབས་སེན་འོད་ཆགས་བརྟན་པར་བཞུགས་སུ་

གསོལ། །འདི་དག་གི་མན་ངག་གི་གནད་རྣམས་ཞལ་ལས་ཤེས་པར་བྱ་བ་ལས་འདིར་ཟུར་ཙམ་

ཡང་འགོད་པར་མ་ནུས་སོ། །

གསུམ་པ་མཇུག་ཏུ་ཇི་ལྟར་བྱ་བའི་ཚུལ་ནི། དགེ་བ་རྣམས་གནས་སྐབས་དང་མཐར་ཐུག་གི་

སྨོན་གནས་རྣམས་སུ་འདུན་པ་དྲག་པོས་བསྔོ་སྨོན་བྱ་ཞིང༌། ཁྱ ད་པར། འདི་ལྟར་བགྱིས་པའི་

རྣམ་དཀར་དགེ་བ་ཡང༌། །དུས་གསུམ་བདེ་གཤེགས་སྲས་བཅས་ཐམས་

ཅད་ཀྱི། །མཛད་པ་སྨོན་ལམ་མ་ལུས་བསྒྲུབ་པ་དང༌། །ལུང་རྟོགས་དམ་ཆོས་

འཛིན་པའི་རྒྱུ་རུ་བསྔོ། །དེ་ཡི་མཐུ་ལས་ཚེ་རབས་ཀུན་ཏུ་བདག །ཐེག་

མཆོག་འཁོར་ལོ་བཞི་དང་མི་འབྲལ་ཞིང༌། །ངེས་འབྱུང་བྱང་སེམས་ཡང་

དག་ལྟ་བ་དང༌། །རིམ་གཉིས་ལམ་གྱི་བགྲོད་པ་མཐར་ཕྱིན་ཤོག །ཅེས་སྨོན་ལམ་

དང༌། 

རྒྱུན་མཁོ་ཉེར་སྤྱོད་ཆོ་གའི་དེབ་ཕྲེང་བཅུ་གཅིག་པ།

ཤིས་བརྗོད་ནི། སྲིད་ཞིའི་རྣམ་དཀར་ཇི་སྙེད་དགེ་མཚན་གྱིས། །དེང་

འདིར་མི་ཤིས་རྒུད་པ་ཀུན་བྲལ་ཏེ། །གནས་སྐབས་མཐར་ཐུག་དགེ་ལེགས་

ནམ་མཁའི་མཛོད། །ཕུན་ཚོགས་དཔལ་ལ་རོལ་པའི་བཀྲ་ཤིས་ཤོག །ཀུན་

མཁྱེན་བློ་བཟང་གྲགས་པའི་ཆོས་ཀྱི་སྡེར། །བསླབ་གསུམ་རྣམ་དག་རྩེ་

གཅིག་སྒྲུབ་ལ་བརྩོན། །རྣལ་འབྱོར་རབ་བྱུང་ཚོགས་གྱི་ཡོངས་གང་བས། ། 

ཐུབ་བསྟན་ཡུན་དུ་གནས་པའི་བཀྲ་ཤིས་ཤོག །གཞོན་ནུའི་དུས་ནས་བླ་མ་

ལྷ་ཚོགས་ལ། །གསོལ་བ་བཏབ་པས་བློ་བཟང་གྲགས་པ་ཡི། ། བྱིན་རླབས་

ཞུགས་ནས་གཞན་དོན་ལྷུན་གྱིས་གྲུབ། །བློ་བཟང་རྡོ་རྗེ་འཆང་གི་བཀྲ་ཤིས་

ཤོག །འདོད་དགུའི་འབྱོར་པ་དབྱར་གྱི་མཚོ་ལྟར་འཕེལ། །སྐྱོན་མེད་རིགས་

ཀྱི་དལ་འགྲོ་རྒྱུན་ཆད་མེད། །ཉིན་མཚན་བློ་བཟང་དམ་པའི་ཆོས་ཀྱིས་

འདའ། །ཕུན་ཚོགས་དཔལ་ལ་རོལ་པའི་བཀྲ་ཤིས་ཤོག །བདག་སོགས་

རྣམས་ཀྱི་དེང་ནས་བྱང་ཆུབ་གར། །བགྱིས་དང་བགྱིད་འགྱུར་དགེ་བ་ཅི་

བསགས་པ། །ཞིང་འདིར་རྗེ་བཙུན་དམ་པའི་གཟུགས་ཀྱི་སྐུ། །འགྱུར་མེད་རྡོ་

རྗེ་ལྟར་བརྟན་བཀྲ་ཤིས་ཤོག །

ཅེས་བཀྲ་ཤིས་དང་བསྔོ་བ་སྨོན་ལམ་སོགས་ཅི་རིགས་པའི་མཐའ་བརྒྱན་པར་བྱའོ། །དེ་དག་

གིས་བླ་མཆོད་བདེ་མཆོག་རྐྱང་པ་དང་འབྲེལ་བར་ཉམས་སུ་ལེན་ཚུལ་གྱི་ཆོ་ག་ནག་འགྲོས་སུ་བཀོད་

པའོ། ། 

སྨྲས་པ། སྙན་བརྒྱུད་གཏིང་མཐའ་དཔག་དཀའི་ཆུ་གཏེར་ལས། ། 

བདག་གི་བསོད་ནམས་སྐལ་པའི་ཟིལ་ཐིག་ཙམ། །ཐོབ་པ་འདི་ཡང་བཟོད་

མེད་སྙིང་རྗེ་ཡིས། །མཐའ་ཡས་འགྲོ་བ་ངལ་གསོའི་དཔལ་དུ་སྦྱིན། །རྡོ་རྗེའི་

རྒྱ་ཡི་རྒྱས་བཏབ་དཀྲོལ་དཀའ་བས། །ཇི་བཞིན་མ་དཔོག་ཧ་ཅང་གསལ་བ་

སོགས། །བདག་ཉིད་རྨོངས་དང་འཁྲུལ་པའི་ནོངས་པ་ཀུན། །ཆོས་བདག་

མཁའ་འགྲོ་སྲུང་མར་བཟོད་པར་གསོལ། །རབ་དཀར་ལེགས་བྱས་ཅུང་ཟད་

ཐོབ་པ་དེས། །བློ་བཟང་སྙན་བརྒྱུད་སྙིང་པོའི་ལུང་རྟོགས་བསྟན། །མཁའ་

མཉམ་འགྲོ་བའི་སྙིང་ལ་བླ་མེད་ཀྱི། །ཞི་བསིལ་དགའ་སྟོན་སྙིང་པོར་ཕྱིར་

སྨིན་ཤོག །བདག་ཀྱང་བློ་བཟང་སྙན་བརྒྱུད་སྙིང་པོ་འདི། །རྩེ་གཅིག་སྒྲུབ་པ་

སྙིང་པོའི་མཐར་སོན་ནས། །སྲིད་པའི་ཕྱི་མཐའ་དེ་སྲིད་ལམ་བཟང་འདི། ། 

སྤེལ་ལ་འཇམ་དབྱངས་བླ་མ་ཉིད་བཞིན་ཤོག། །།

ཅེས་ཟབ་ལམ་བླ་མ་མཆོད་པ་བདེ་སྟོང་དབྱེར་མེད་མ་དཔལ་འཁོར་ལོ་སྡོམ་པ་དང་འབྲེལ་

པའི་རྣལ་འབྱོར་ཉམས་སུ་ལེན་ཚུལ་གྱི་ཆོ་ག་ནག་འགྲོས་སུ་བཀོད་པ་ཞར་བྱུང་དང་བཅས་པ་སྙན་

བརྒྱུད་བདུད་རྩིའི་ཟིལ་ཐིགས་ཞེས་བྱ་བ་འདི་ཡང་དད་ལྡན་བཙུན་མ་འཕྲིན་ལས་བདེ་སྐྱོང་ལགས་

ནས་རབ་དཀར་ལྷ་རེག མཎྜལ་རྟེན་གསུམ་བཅས་ཇི་ལྟར་བསྐུལ་མ་མཛད་པ་བཞིན་༸་ཕ་བོང་ཁ་སྤྲུལ་

མིང་པ་བྱམས་པ་བསྟན་འཛིན་འཕྲིན་ལས་རྒྱ་མཚོས་ཕྱོགས་གཅིག་ཏུ་བསྒྲིགས་པའི་ཡི་གེ་པ་ནི་དགེ་

ལྡན་དཔོན་ལྷ་ཐུབ་བསྟན་གསུང་རབ་ཀྱིས་བགྱིས་པ་འགྲོ་དོན་འཕེལ་བར་གྱུར་ཅིག། །།

དགེ་ལེགས་འཕེལ།། །།


